
tafod elái 
PONTYPRIDD 
YN NEWID 

Mae’r gorsaf bysiau newydd ym 
Mhontypridd wedi ei gwblhau ac yn 
fodd i wella trafnidiaeth cyhoeddus 
yr ardal. Yn ogystal â gwasanaeth 
ymholiadau mae gwasanaeth bws 
bob pum munud o gwmpas y dref 
drwy Stryd Taf i’r orsaf drên. 

Tanysgrifiwch i 

Tafod Elái 
eich papur 

Cymraeg lleol 

£6 am flwyddyn 

Melltith y Fenyw Ginio gan 
Nicholas Daniels yw’r llyfr 
diweddaraf i blant i’w gyhoeddi gan 
Gwasg y Dref Wen. 

Mae Nicholas yn athro yn Ysgol 
Evan James a hwn yw ei drydedd 
llyfr doniol yn dilyn Ysgol Lol a 
Gornest Reslo’r Menywod Cinio. 

LLYFR NEWYDD 
I’R PLANT 

GALW I SEFYDLU 
COLEG FFEDERAL 

Mewn cyfarfod yn Efail Isaf ym mis 
Medi  cefnogwyd  gwaith  Myfyrwyr 
Aberystwyth sy’n brwydro  i sefydlu 
Coleg Ffederal Gymraeg. 
Mae’r  frwydr  yn  cael  ei  arwain 

gan  ddau  o’r  ardal  hon,  Catrin 
Dafydd  o  Waelod  y  Garth  oedd 
Llywydd UMCA y llynedd ac Osian 
Rhys,  Tonteg  yw’r  llywydd  eleni. 
Roedd  Ffred  Ffransis  o Gymdeithas 
yr  Iaith  Gymraeg  wedi  dod  i’r 
cyfarfod  i  egluro  safbwynt  y 
Gymdeithas. 
Efallai mai  Prifysgol Cymru  yw’r 

unig  sefydliad  cyhoeddus  o  bwys 
nad  sydd  wedi  ymgymgreigio  o 
gwbl  yn  ystod  y  genhadlaeth 
ddiwethaf,  a  hynny  ar  waethaf 
gwaith  caled  gan  nifer  o  garedigion 
y  Gymraeg  o’r  tu  mewn.  Mae’n 
amlwg y bydd y Brifysgol yn dal yr 
un  mor  Seisnigaidd  yn  y  flwyddyn 
2020  a  thu  hwnt  os  na  byddwn  yn 
newid y drefn yn  sylfaenol. Sefydlu 
Coleg Ffederal Cymraeg  tu  fewn  i’r 
Brifysgol fydd y cam cyntaf ar hyd y 
daith. 
Mae  addysg  Prifysgol  Cymru’n 

Saesneg  yn  bennaf  oherwydd  nad 
yw’r  addysg  a  gynigir,  at  ei  gilydd, 
yn Gymreig ei natur na’i chynnwys. 
Nid  yw’r  Brifysgol  yn  gweld  ei 
swyddogaeth  fel  gwasanaethu 
Cymru,  ond  fel  cystadlu  gyda 
phrifysgolion  yn  Lloegr  a  thu  hwnt 
am  fyfyrwyr  ac  adnoddau  er mwyn 
cryfhau  ei  hunan  fel  sefydliad. 
Gallai Coleg Ffederal Cymraeg  fod 
yn wahanol. 
Wrth  ffurfio  strwythur  aml­safle 

newydd,  gellir  sicrhau  fod  y  Coleg 
newydd  yn  estyn  allan  hefyd  at 
gymunedau  Cymru  ac  at  ein  pobl 
trwy’r we. Gall dynnu ei nerth nid o 
gystadleuaeth  ond  o  gydweithrediad 

gydag  Awdurdodau  Lleol  a  chyrff 
cyhoeddus  eraill.  Gallai  llawer  o’r 
addysg  a  gynigir  fod  mewn 
cymunedau lleol, a gellir torri lawr y 
ffin rhwng dysgu a gweithredu. Gall 
wasanaethu  Cymru  a  chryfhau’n 
cenedl. 

DIM YN 
GYMRAEG 

Yn ystod wythnos dysgu Cymraeg 
rhoddwyd sylw i safle gwe newydd 
Bwrdd yr Iaith sy’n annog pobl i 
ddysgu’r iaith. Mae’n safle gwe 
dwyieithog ardderchog gyda 
gwybodaeth sydd o ddefnydd i 
Gymry Cymraeg yn ogystal â 
dysgwyr. 

Ond yn anffodus nid yw’r Bwrdd 
wedi rhoi cyfeiriad Cymraeg i’r 
safle newydd — www.gwaith 
mwynhaubyw.?



GOLYGYDD 
Penri Williams 
029 20890040 

LLUNIAU 
D. J. Davies 
01443 671327 
HYSBYSEBION 

David Knight 029 20891353 
DOSBARTHU 

John James 01443 205196 
TRYSORYDD 

Elgan Lloyd 029 20842115 
CYHOEDDUSRWYDD 

Colin Williams 
029 20890979 

Cyhoeddir y rhifyn nesaf 
ar 5 Tachwedd 2004 
Erthyglau a straeon 
i gyrraedd erbyn 
25 Hydref 2004 

Y Golygydd 
Hendre 4 Pantbach 

Pentyrch 
CF15 9TG 

Ffôn: 029 20890040 

Tafod Elái ar y wê 
http://www.tafelai.net 

e-bost 
pentyrch@tafelai.net 

CLWB Y 
DWRLYN 

Noson o Hwyl 
yn 

Y Mochyn Du, Caerdydd 
8pm Nos Fercher 
20 Hydref 2004 

Manylion: 029 20890040 
www.mentrau-iaith.com www.bwrdd-yr-iaith.org.uk 

www.cwlwm.com 
Gwybodaeth am holl 

weithgareddau Cymraeg yr ardal. 

Merched y Wawr 
Cangen y Garth 

Mari George 
Dyddiadur Mecsico 

8.00 o‛r gloch yr hwyr 
yn Neuadd Pentyrch 

13 Hydref 2004 
Am ragor o fanylion, ffoniwch: 

Glenys Roberts, 
Ysgrifennydd - 01443 228196 

Argraffwyr: 
Gwasg Morgannwg 
Uned 27, Ystad 
Ddiwydiannol 

Mynachlog Nedd 
Castell Nedd SA10 7DR 

Ffôn: 01792 815152 

tafod elái 
Elfyn Pritchard 

yn siarad ar y testun: 
‘Stori bywyd’. 
Nos Wener 

Hydref 8 2004 
Neuadd y Pentref Efail Isaf. 

Y Prifardd Twm Morys 
yn perfformio a thrafod ei 

waith 
Nos Wener 

Tachwedd 5 2004 
Neuadd y Pentref, Pentyrch 

CYLCH 
CADWGAN 

Cinio Dathlu 
Penblwydd 30 

mlynedd 
Côr 

Godre’r Garth 

7.30pm, Tachwedd 6ed 2004 
Parc Treftadaeth, Rhondda 

Croeso arbennig i gyn 
aelodau. 

Enwau a thâl (£20) i Eifiona 
(Ffôn 01443 203809). 
Erbyn Hydref 9fed. 

Theatr Genedlaethol Cymru 
Romeo a Juliet 

Dydd Mercher  ­  Dydd Gwener 
3 ­  5 Tachwedd 
am 7.30 pm yn 

Theatr y Sherman 
Tocynnau: 029 20646900 

Cymdeithas Gymraeg 
Llantrisant 

Noson i fwynhau gyda 
Nia Parry S4C 

Tafarn Gwaelod y Garth 
Nos Wener 22 Hydref 

Archebwch fwrdd: 01443 218077

EFAIL ISAF 
Gohebydd Lleol: Loreen Williams 

Os am 
DIWNIWR 
PIANO 
Cysyllter â 
Hefin Tomos 
16 Llys Teilo Sant, 
Y Rhath 
CAERDYDD 
Ffôn: 029 20484816 

Croeso i’r Pentref 
Croeso  cynnes  iawn  i  Katherine 
Thomas  i  Benywaun.  Telynores 
broffesiynol yw Katherine  ac mae’n 
aelod  o  Gerddorfa’r  Cwmni  Opera 
Cenedlaethol.  Mae’n  enedigol  o 
Bontypridd  ac  yn  gyn­ddisgybl  o 
Ysgol Gyfun Rhydfelen. 

Newid Cyfeiriad 
Dymunwn  yn  dda  i  Owen  Thomas, 
mab  Judith  a  John  Thomas, 
Nantcelyn  sydd  wedi  penderfynu 
rhoi’r  gorau  i’w  swydd  fel 
newyddiadurwr ac yn awr yn paratoi 
i  ddilyn  cwrs  hyfforddiant  yng 
Ngholeg y Brifysgol, Aberystwyth  i 
fod yn athro uwchradd. 

Prynhawn Da 
Un  arall  o’r  pentref  sydd  wedi 
penderfynu newid cyfeiriad yw John 
Hardy.  Ar  ôl  blynyddoedd  lawer  o 
sylwebu ar chwaraeon, a phêl­droed 
yn arbennig, mae  John wedi  ymuno 
ag Elinor Jones i gyfarch gwylwyr y 
rhaglen Prynhawn Da o Lanelli  bob 
prynhawn  a  hefyd  bydd  yn 
ymddangos  ar  Wedi  Saith  yn 
achlysurol.  Peidiwch  a  digalonni 
chwi ffans y bêl gron fe fyddwch yn 
dal i glywed John yn sylwebu o bryd 
i’w gilydd ar y BBC. 

Llwyddiant yn yr Arholiadau 
Llongyfarchiadau  i  frawd  a  chwaer 
o’r  pentref  ar  eu  llwyddiant  yn  yr 
a r ho l i a da u   yn   dd iwed da r . 
Derbyniodd  Enfys  Dixey  raddau  da 
iawn  yn  yr Arholiad  Safon  Uwch  a 
Meilyr  Dixey  yn  cael  graddau 
arbennig  o  dda  yn  yr  arholiadau 
T.G.A.U.  Bydd  Enfys  yn  mynd  i 
Brifysgol  Caerdydd  i  astudio’r 
Gyfraith  a  Sbaeneg  ac  mae  Meilyr 
wedi  dychwelyd  i  chweched 
dosbarth  Ysgol  Gyfun  Rhydfelen  i 
astudio  Bioleg,  Cemeg,  Ffiseg  a 
Mathemateg.  Llongyfarchiadau 
hefyd  i Ffion Rees, Penywaun ar eu 
llwyddiant hithau yn yr arholiad AS. 
Pob hwyl i chi eich tri! 

Pencampwr 
Llongyfarchiadau  i  Richard  John 
mab  ieuengaf  Huw  a  Carol  John, 
Heol  Iscoed  a  enillodd  y  wobr 
gyntaf ym Mhencampwriaeth Beicio 
Mynydd Cymru ym Mharc Margam 
ym  mis  Gorffennaf  eleni.  Mae 
Richard  yn  feiciwr  o  fri  ac  fe 
enillodd  y  drydedd  wobr  ym 
Mhencampwriaeth  Prydain  hefyd. 
Does  ryfedd  fod Richard yn  rhagori 
yn ei gamp gan fod ei gariad, Jenny 
Copnall,  hefyd  yn  seiclwraig 
broffesiynol  a  hi  yw  pencampwraig 
gyfredol Beicio Mynydd Prydain. 

Y TABERNACL 
Priodas 
Llongyfarchiadau  i Angharad  James 
a Steffan Williams  ar  eu priodas yn 
y  Tabernacl  ar  Ddydd  Sul,  Awst 
22ain. Merch  John  ac  Elaine  James 
yw  Angharad  ac  mae  Steffan  yn 
hanu o’r Wyddgrug. 

Bedydd 
Yng  ngwasanaeth  y  Cymun  ar  fore 
Sul  y  pumed  o  Fedi  bedyddiwyd 
Hanna  merch  fach  Iwan  a  Nia 
Rowlands.  Roedd  yn  braf  cael 
croesawu  aelodau  o  deulu  Iwan  a 
Nia a’u ffrindiau i’r oedfa. 

Cydymdeimlo 
Cydymdeimlwn  â  Bethan  Herbert 
a’r  teulu  ar  farwolaeth  ei  thad,  Mr 
Gareth  Lloyd  o  Landygwydd  ger 
Aberteifi. 

Trip yr Ysgol Sul 
Teithiodd  plant  yr  Ysgol  Sul  a’u 
rhieni  ar  drip  i  Folly  Farm  yn  Sir 
Benfro  ar  ddydd  Sadwrn,  Medi 
18fed a chafwyd amser hwylus iawn 
yno yn ôl pob sôn. 

Llyfr Rysetiau 
Bu gwragedd y Tabernacl yn casglu 
eu  hoff  rysetiau  ynghyd  er  mwyn 
creu  llyfryn  i  godi  arian  tuag  at  yr 
elusen  Cymorth  Cristnogol. 
Aelodau’r pwyllgor gweithgor a fu’n 
ddiwyd  yn  cyfieithu  a  pharatoi’r 
llyfryn oedd Ros Evans, Ann Dixey, 
Elaine  James,  Ann  Rees  a  Beryl 
Rowley. Bydd Noson Goffi a chyfle 
i  flasu  rhai  o’r  rysetiau  a  gyflwynir 
yn  y  llyfr  ar  Nos  Wener,  15fed 
Hydref yn Neuadd y pentref. 
Pris  y  llyfr  fydd  £3. Dyma  anrheg 
Nadolig  berffaith  i’ch  ffrindiau  a’u 
perthnasau. Dewch  yn  llu  i’r Noson 
Goffi! 

Cylch Cadwgan 
Tro’r  Tabernacl  yw  hi  i  drefnu 
siaradwr Cylch Cadwgan y mis yma. 
Y  siaradwr  gwadd  fydd  Elfyn 
Pritchard  a’i  destun  fydd  Stori 
Bywyd”.  Cynhelir  y  cyfarfod  yn 
Neuadd  y  Pentref  ar  Nos  Wener  8 
Hydref  am  8  o’r  gloch  a’r  tâl 
mynediad fydd £2. 

Trefn  Oedfaon  ar  gyfer  Mis 
Hydref am 10.45 y bore 
Hydref  3ydd    Y  Parchedig  Gareth 
Watts (Gwasanaeth Cymun) 
H yd r e f   1 0 f e d   Gwa s na e t h 
Diolchgarwch 
Hydref  17eg  Y  Parchedig  Gethin 
Rhys, Rhydfelen 
Hydref  24ain  Mr  Allan  James, 
Llantrisant 
Hydref  31ain  Y  Parchedig  Catrin 
Roberts, Casnewydd 

Cynhelir  Cylch  Trafod  yn  51 
Penywaun  pob  nos  Sul  am  6  o’r 
gloch yr hwyr. 

Richard John, pencampwr Beicio 
Mynydd Cymru

Ysgol 
Gynradd 
Gymraeg 
Castellau 
Croeso 
Croeso  cynnes  i  Miss  Clare  Kenny 
sydd  wedi  dod  atom  fel  athrawes 
Blwyddyn  5  ac  i  ugain  o  blant 
newydd i'r Feithrin. Pob hwyl hefyd 
i Miss Petra Davies sydd bellach yn 
ddirprwy  bennaeth  yn  Ysgol 
Gymraeg Llyn­y­Forwyn. 

Ysgol Arius 
Cynhelir  ysgol  berfformio  yn 
neuadd  yr  ysgol  bob  dydd  Sadwrn 
rhwng 9.30 a 11.30 o dan arweiniad 
Mr Steve Preston.   Croeso  i  blant  o 
11oed ymlaen. 

Cylch Ti a Fi 
Cynhelir  cylch  Ti  a  Fi  Beddau  bob 
prynhawn  Mercher  1.00­3.00  yn 
Festri Capel Castellau, Beddau. 

Pentre Ifan 
Pob hwyl  i  5 o blant Blwyddyn 6  a 
Miss  Kate  Thomas  a  fydd  yn 
mwynhau  tridiau  ym  Mhentre  Ifan 
g y d a   d i s g y b l i o n   Y s g o l 
Pontsionorton . 

Llangrannog 
Bydd 42 o blant Blynyddoedd 5 a 6 
yn  mynychu  cwrs  penwythnos  yn 
Llangrannog  ar  ddechrau  mis 
Hydref. Mae'r  plant  a'r athrawon yn 
edrych ymlaen yn eiddgar. 

Diolchgarwch 
Eleni  ein bwriad yw codi arian  tuag 
at  elusen  N.S.P.C.C.  .  Edrychwn 
y m l a e n   a t   f w r l w m   y 
gweithgareddau . 

Os hoffech chi wybod ychydig bach mwy 
am yr olewydd naws mwyaf poblogaidd 
sydd  ar  gael  yn  y  siopau, darllenwch  y 
gyfres  yma  gan  Danny  Grehan  sydd 
we d i   d e c h r a u   g we i t h i o   f e l 
aromatherapydd/tylinydd  teithiol.  Enw 
ei gwmni yw Iechyd Da (am wybodaeth 
ewch i’w wefan ­ iechydda.com). 

Y pumed olew naws i ni edrych arno fe 
yw  Eucaluptus  (Eucalyptus  Globulus). 
Dyma  olew  arall  sydd  yn  deillio  o 
Awstralia (Tea Tree oedd y llall). Roedd 
y  brodorion  yn  llosgi’r  dail  er  mwyn 
cael gwared ar dwymyn, yn malu’r dail 
er mwyn gwella clwyfau, lladd afiechyd 
a lleddfu poenau cyhyrol. 

Dyn  o  Swydd  Efrog  a  ymfudodd  i 
Awstralia  ym1848  oedd  y  cyntaf  i 
ymchwilio  i alluoedd yr olew. Fe hefyd 
oedd  y  cyntaf  i  gynhyrchu’r  olew  yn 
fasnachol. Gwnaed  gwaith pellach ar  ei 
alluoedd  gwrthfacteria  gan  ddoctoriaid 
Almaeneg  yn  70au’r  ganrif  honno,  a 
gwelwyd ei fod yn dda ar gyfer trin pob 
math  o  anhwylderau  anadlu  fel 
bronceitis,  ffliw  ac  asthma,  a  hefyd  i 
lwnc  tost  (Mae’r  cemegau  ynddo  yn 
rhyddhau phlegm gan ei wneud yn haws 
i  anadlu.  Mae’r  olew  hefyd  yn  ei 
gwneud  hi’n  haws  i  gelloedd  y  corff 
gymryd ocsigen). 

Defnyddiwyd  yr  olew  yn  helaeth  yn 
ystod  y  Rhyfel  Byd  Cyntaf,  a  hefyd  i 
ymladd yr epidemig ffliw oedd yn lledu 
ar draws y byd ym 1919. 

Gallwch  ei  gymysgu  a’i  ddefnyddio  i 
dylino ar y corff ­ mae’n wych  i leddfu 
poenau  yn  y  cyhyrau.  Gallwch  ei  roi 
mewn  dŵr  twym  ac  anadlu’r  stêm  er 
mwyn lleddfu annwyd. 

Mae  e’n ddefnyddiol  i  drin  pob math  o 
anhwylderau gan gynnwys y frech goch 
a brech yr ieir. 

Mae’n  cymysgu’n  dda  iawn  gyda 
cedarwood,  lafant,  lemwn,  oren, 
rhosmari  neu  tea  tree.  Peidiwch  a’i 
ddefnyddio  ar  blant  bach  iawn. 
Cysylltwch am fwy o wybodaeth am sut 
i ddefnyddio’r olewydd. 

Mis nesaf…thus 

TAITH GERDDED 

Ben  bore  Sul Medi  4ydd  fe  gychwynodd  dwsin  o 
bobl ifanc Tonteg, Pentre’r Eglwys ac Efail  Isaf,  i 
gyd  yn  gyn­ddisgyblion  Ysgol  Rhydfelen  ynghyd 
ag ambell i athro a chefnogwr  o Dafarn y Bush yn 
Llanilltud  Faerdre.  Eu  cyrchfan  oedd  y  Storey 
Arms  ym  Mannau  Brycheiniog  ac  oddi  yno  fe 
aethon nhw ar daith gerdded  saith milltir  ar hyd y 
llwybr anodd i Ben y Fan (ac yn ôl!). Gorchwyl nid 
bychan a hithau’n digwydd bod yn un o ’r dyddiau 
twymaf a gawson ni eleni. Pwrpas y daith noddedig 
oedd  i  goffau  eu  ffrind    a  chyd­ddigybl  Becky 
Salmon  o  Bentre’r  Eglwys  fu  farw  ym  mis 
Gorffennaf  wedi  brwydr  hir  yn  erbyn  cancr. 
Codwyd dros fil o bunnau 
ganddynt. 
Bydd yr arian yn cael ei ddefnyddio i brynu bainc 

a  thlws i Ysgol Rhydfelen er cof am Becky gyda’r 
arian sy’n weddill yn mynd at  elusen LATCH. 

Olew 
sy’n 

lleddfu 
poenau 

Becky Salmon



PONTYPRIDD 
Gohebydd Lleol: Gina Miles 

TONTEG A PHENTRE’R EGLWYS 
Gohebydd Lleol: Meima Morse 

Priodas 
Ar  yr  22ain  o  Awst  priodwyd 
Angharad  Elen  James,  ­  merch 
Elaine a John James,­ a Steffan Wyn 
Williams  yng  Nghapel  y  Tabernacl 
Efail  Isaf  gyda'r  Parchedig  Eirian 
Rees  yn  gwasanaethu.  Cafodd  y 
ddau  deulu  a  ffrindiau  ddiwrnod 
godidog a chofiadwy yng nghwmni'i 
gilydd  adeg  y  gwasanaeth  ac  yng 
Ngwesty'r  Vale  lle  mwynhawyd  y 
dathlu  gweddill  y  diwrnod. 
Treuliodd y par ifanc eu mis mel yn 
y  Gran  Canaria  ac  maen  nhw  wedi 
ymsefydlu  bellach  yn  "Cartref", 
Cae'r  Gerddi,  Pentre'r  Eglwys. 
Athrawes  yn  Ysgol  Gynradd  Pont 
Siôn Norton yw Angharad ac, er bod 
Steffan  yn  hanu  o  Ogledd  Cymru, 
mae yntau wedi ymgartrefu  ers naw 
mlynedd  yn  yr  ardal  hon.    Athro 
Cymraeg  ail­iaith  yw  Steffan  yn 
Ysgol  y  Bechgyn,  Aberdâr    ac,  yn 
bwysig,  mae'n  flaenwr  yn  nhîm 
rygbi  Llanilltud  Faerdref.    Estynnir 
dymuniadau  gorau'r  ardal  am  bob 
hapusrwydd  a  dedwyddwch  i'r  par 
ifanc  gweithgar  hwn  oddi  wrth  yr 
ardal gyfan. 
Dymuniadau  gorau  hefyd  i  Rhodri 
ac  Isobel  James  yn  eu  cartref 
newydd  nhw  yng  Ngorllewin 
Llundain. 

Salem, Tonteg 
Bu  canlyniadau'r  arholiadau  adeg 
yr  haf  yn  fodd  i  lywio  a 
phenderfynu'r cam nesaf ym mywyd 
r h a i   o ' n   p o b o l   i f a n c . 
Llongyfarchiadau  i  Jade  (sydd wedi 
dychwelyd i'r chweched dosbarth) ac 
i  Stacey  (sy'n  gobeithio  gwneud 
gwaith  Gofal  Plant)  ar   eu 
canlyniadau TGAU.   Estynnir yr un 
peth  i  ferched Andrew. Bydd Claire 
yn  mynd  ymlaen  i  astudio 
Dynia et hau   ym  Mhr i fysgol 
Morgannwg ac mae Rachel hefyd yn 
gobeithio gwneud cwrs Gofal Plant. 
Da  iawn  Matthew  (Cutts)  ar  ei 
ganlyniadau calonnog yntau. 
Cafodd  Mrs.  Gwyneth  Hughes 

newyddion  i'w  gwir  galonogi'n 
ddiweddar gyda genedigaeth  ei  gor­ 

wyres Ophelia.  Mae Ophelia'n ferch 
fach  i  Mark  a  Catherine  yng 
Nghaerdydd  ac  yn  wyres  i  Janet, 
merch Gwyneth.    Pob  dymuniad  da 
i'r teulu cyfan. 
Mae  llongyfarchiadau  brwdfrydig 

yn  deilwng  i  Mr  a  Mrs.  Tilling  a 
ddathlodd eu Priodas Ddiemwnt ar y 
30ain o Awst.  Mae'r ddau wedi rhoi 
o'u  gorau  i'w  cymuned  yn  ystod  eu 
bywyd priodasol a'u patrwm byw yn 
ysbrydoliaeth  i'r  gweddill  ohonom. 
Diolch o waelod calon i chi'ch dau. 
Mae'r  Gymdeithas  yn  mynd  o 

nerth i nerth bob nos Wener. Trowch 
mewn  atom  ac  fe  gewch  groeso  a 
fydd yn eli i'ch enaid. 
Dyma'r  gweithgareddau  sydd  ar  fin 
cychwyn yn y Capel;­ 
Cylch  Ti  a  Fi  ar  fore  dydd 
Mawrth (10.0 ­ 12.0) 
Cyrsiau Cymraeg; 
Lefel 1 ­ Bore dydd Llun (10.0­12.0) 
a bore dydd Mercher(10.0­12.0) 
Lefel  4  ­  bore  dydd  Iau  (9.30­ 
12.30) 

Genedigaeth 
Daeth  profiad  hyfryd  i  ran  teulu'r 
Morsiaid  ddiwedd  Awst  gyda 
newydd  ddyfodiad  arall  i'r  teulu. 
Cafodd  Aneurin  Daniel  ei  eni,  mab 
bach  i  Gwerfyl  a  Tomos  ac  ŵyr 
newydd  i  Howard  a  finne,  cefnder 
newydd  sbon  i  Martha  ac  Hedd. 
Diolch  a'r  dymuniadau  gorau  posibl 
i'r teulu bach. 

Steffan ac Angharad 

Amgueddfa 
Genedlaethol 

Mae  rhai  o  leisiau  enwocaf  Cymru 
yn  adrodd  stori  trysorau  ein  cenedl 
ar  Daith  Uchafbwyntiau  Sain 
ddwyieithog  newydd  yn  yr 
Amgueddfa ac Oriel Genedlaethol. 
Mae’r  cast  nodedig  o  leisiau  – 

Mathew  Rhys,  Philip  Madoc,  John 
Ogwen,  Siân  Philips,  Daniel  Evans 
ac  Alun  ap  Brinley,  yn  datgelu’r 
straeon  sydd  y  tu  ôl  i’r  casgliadau 
celf ac archaeoleg fyd­enwog. Mae’r 
daith  yn  rhoi  cyflwyniad  i’r 
Amgueddfa a’i hanes. 
Gallwch  gasglu’r  pecynnau  o’r 

ddesg  Teithiau  Sain  ym  mhrif 
neuadd  yr  amgueddfa.  Mae’r  daith 
yn  para  rhyw  awr  a  hanner.  Dylai 
grwpiau  o  fwy  na  10  o  bobl  ffonio 
(029)  2057  3325  neu  e­bostio 
post@aocc.ac.uk 

Pob lwc! 
Dymuniadau  gorau  i  rai  o  bobol 
ifanc yr ardal  fydd yn gadael cartref 
am  y  tro  cyntaf,  i  ddechrau  ar  eu 
cwrs  coleg  y mis  hwn.  Peidiwch    â 
hiraethu  ­  byddwch  adref  dros  y 
‘Dolig ymhen dim o amser! 

Croeso’n ôl 
Erbyn  ichi  dderbyn  y  rhifyn  hwn  o 
Tafod Elái bydd Jayne Rees yn ôl yn 
ein  plith  unwaith  eto,  wedi  treulio 
rhai misoedd ym  Mhatagonia. Bydd 
yn  braf  dy  weld  o  gwmpas  eto, 
Jayne, a chael peth o’r hanes. 

Clwb y Bont 
Mae Pwyllgor newydd wedi ei ethol 
a bydd rhaglen lawn ar eich cyfer yn 
ystod misoedd y Gaeaf. Cofiwch ail­ 
ymaelodi neu ymuno o’r newydd. 
Ar  ôl  blynyddoedd  o  wasanaeth 

ffyddlon  mae  stiward  y  Clwb,  Pat 
wedi  penderfynu  gadael  y  Clwb  er 
mwyn  newid  ei  fyd.  Dymuna’r 
pwyllgor ddiolch yn ddiffuant i Pat a 
Wendy am eu gwaith. 
Mae  Clwb  y  Bont  yn  sefydliad 

unigryw a hanfodol i ffyniant bywyd 
Cymraeg  yr  ardal  hon.  Rhif  ffôn  y 
Clwb yw: 01443.491424.

YSGOL GYMRAEG 
GARTH OLWG 

Croeso 
Croeso  nôl  ­  i  bawb  yn  dilyn 
gwyliau'r  haf,  a'r  batris  gobeithio, 
wedi  adnewyddu  ac  yn  barod  am 
flwyddyn ysgol fywiog eto. 
Croeso  i Rhian Mahoney atom  fel 

athrawes newydd gymhwyso. Pleser 
arbennig  yw  cael  Rhian  yn  un  o’r 
tîm  addysgu  gan  ei  bod  yn  gyn­ 
ddisgybl yng Ngarth Olwg. 
Croeso  hefyd  i'r  pedwar  deg  tri  o 

blant  "newydd"  sydd wedi ymuno a 
ni Mis Medi  yma. Y  rhan  fwyaf  yn 
blant  Meithrin,  cnewyllyn  bach  o 
oedran  derbyn,  a  chnewyllyn  bach 
hefyd,   o  b lant  sydd  wedi 
trosglwyddo  o  ysgolion  eraill,  fel 
canlyniad o ddod i fyw i'r ardal. 
Croeso hefyd i Mrs Passfield sydd 

wedi ymuno â ni fel cymorthwraig 
dosbarth ychwanegol. 

Cyflwyniad Cadw'n Iach 
Cyflwyniad  i  b lant  Cyfnod 
Allweddol  2.  Edrychir  ymlaen  at 
berfformiad  o  "Hyncs  mewn 
Tryncs",  trwy  gydweithrediad 
Theatr  Spectacle,  dan  gyfarwyddyd 
Danny  Grehan.  Mae'r  Sioe,  yn 
bennaf, yn ymdrin â bwyta a byw yn 
iach,  ac  yn  son  yn  arbennig  am  y 
clefyd  diabetes. Daw  y  cynhyrchiad 
atom ar Fedi 24ain. 

Dyfeisio a Darganfod 
Ar  ddechrau  Hydref,  edrychir 
ymlaen  at  ymweliad  gan  Sioe 
Deithiol Dyfeisio a Darganfod ­ sioe 
sydd yn helpu plant Cynradd  i brofi 
cyffro  Gwyddoniaeth,  Dylunio, 
Mathemateg  a  Thechnoleg,  trwy 
"Her iau  Dyfeis io  a   Her iau 
Darganfod".  Cyflwynir  y  Sioe  gan 
gwmni XL Wales. 

Cylch Addysg Gydol Oes 
Bu cryn ddatblygiad dros wyliau'r 
haf, wrth i'r cyfnod o adeiladu'r 
Garth Olwg Newydd symud ymlaen. 
(i) Meithrinfa ­ Bron yn barod i osod 
y  to.  (ii) Cynradd ­ Yn barod  i osod 
y  to.  (iii)  Cyfun  ­  Wrthi  yn  gosod 
briciau  o  gwmpas  y  ffrâm.  (iv) Cae 
Rygbi  Llanilltud  Faerdre  ­  Wedi  ei 
lefelu.  (v)  Ystafelloedd  Newid  ­ 
Cyrraedd lefel y to. 

(vi)  Rhandiroedd  ­  Wedi  eu 
trosglwyddo  i'r   Gymdeithas 
Rhandiroedd.  (vii)  A473  ­  Wedi 
gorffen  ­  arwahan  i'r  goleuadau 
traffig. 

Swydd Newydd 
Llongyfarchiadau  i  Dr  Adrian  Price 
o Lanilltud Faerdre. Mae o'n  gadael 
Prifysgol  Morgannwg  diwedd  mis 
Hydref, a dechrau swydd newydd fel 
Cyfarwyddwr Dysgu Canolfan Iaith, 
Prifysgol Caerdydd. 
Pob lwc yn y swydd newydd. 

Croeso 
Croeso  i blant Dosbarth Un,  i’r  plant 
sydd  wedi  dod  o’r  Feithrinfa,  i  Lara 
Jones  sydd  yn  byw  ym  mhentref 
Creigiau  ac  i  Katie  Hulley  sydd  yn 
byw yn Danescourt. 
Croeso hefyd i blant y Feithrinfa a’r 

N u r s e r y .   M a e n   n hw   w e d i 
ymgartrefu’n  gyflym  ym  mywyd  yr 
ysgol. Mae yna ugain o blant newydd 
yn y Feithrinfa a dau ddeg pump yn y 
Nursery. 

Ysbyty 
Mae  Gwilym  Preest,  Dosbarth  Tri 
wedi bod yn yr ysbyty wythnos gyntaf 
nôl  yn  yr  ysgol  ar  ôl  gwyliau’r  haf. 
Gwnaeth  Dosbarth  Tri  cerdyn  mawr 
oddi  wrth  y  dosbarth  i  gyd  i  wneud 
iddo  deimlo’n  well.  Gweithiodd  y 
cerdyn a’r moddion  eu  hud ac mae e 
nôl  yn  yr  ysgol,  ac  wedi  dal  lan  â’i 
waith!! 

Can punt i’r ysgol 
Llongyfarchiadau  i’r  plant  oedd  yn 
Class 4 gyda Mrs Rachael Hussey. Fe 
enillon  nhw  gan  punt  i’r    ysgol    gan 
Gyngor  Cymuned  Pentyrch  ar  ôl 
iddyn nhw ennill Gwobr Goffa David 
Jenkins am ysgrifennu am hanes lleol. 

Croeso ’nôl 
Croeso ‘nôl  i  Miss Griffin.  Mae hi a 
Mrs Hussey yn rhannu Class 4.   Mae 
Miss  Griffin  yn  dysgu  am  hanner 
cyntaf  yr  wythnos  a Mrs Hussey    ail 
hanner yr wythnos. 

Llancaiach Fawr 
Aeth Dosbarth 6 i Lancaiach Fawr fel 
rhan  o’u  gwaith  thema  y  tymor  hwn 
ar  Y  Stiwartiaid.    Cawsom  ni  ein 
tywys  o  gwmpas  y  plas  gan  y 
gweision  oedd  yn  gwisgo  gwisg  y 
cyfnod,  ac  oedd  yn  siarad  hen 
Saesneg.  Buon ni i gyd  yn brysur yn 
gwneud  canhwyllau  gwêr  a  pherbeli 
orennau  ac ewinau. Cawsom ni  gyfle 
i  wisgo    gwisgoedd    Stiwartaidd, 
braslunio'r  Plas  a’r  ardd,  a  gwneud 
rhwbiadau  o  dda rnau  a r ian. 
Wnaethom  ni  darganfod  llawer  o 
wybodaeth  hefyd  yn yr arddangosfa. 

MARCIAU LLAWN I 
YSGOL Y PENTREF 

Derbyniodd  disgyblion,  staff  a 
llywodraethwyr  Ysgol  Gynradd 
Creigiau  adroddiad  eithriadol  gan 
arolygwyr  yn  dilyn  eu  harolwg  o'r 
ysgol ddechrau'r haf. 
Gydag  ychydig  dros  400  o 

ddisgyblion mae gan yr ysgol ffrydiau 
iaith  cyfochrog  ac  ymddangosodd  yn 
rheolaidd yn rhestr y Sunday Times o 
ysgolion  cynradd  gorau  Cymru. 
Canfu'r  arolygwyr  fod  `Ysgol 
Gynradd  Crei g iau   yn  ysgol 
lwyddiannus iawn lle mae'r disgyblion 
yn  cyrraedd  safon  uchel  o  ran 
ymd d y g i a d ,   c y r h a e d d i a d   a 
chyflawniad'. Barnwyd bod y safonau 
cyflawniad yn `Dda' neu'n `Dda Iawn' 
ymhob pwnc a phob agwedd ar fywyd 
ysgol. Yng Nghyfnod Allweddol 1 yn 
C.A.1  2003,  cyrhaeddodd  100%  o'r 
disgyblion  lefel  2  ym  meysydd 
pynciau  craidd,   Saesneg  neu 
G y m r a e g ,   m a t h e m a t e g   a 
gwyddoniaet h,   a c   yn  C.A.2 
cyrhaeddodd  dros  93%  lefel  4  neu'n 
uwch. Nodir  fod y `ffigurau hyn gryn 
lawer yn uwch na'r cyfartaledd sirol a 
chenedlaethol'. 
Mae'r  adroddiad,  sydd  newydd  ei 

gyhoeddi  gan  y  tîm  arolygu  a 
benodwyd  gan Estyn,  yn  ychwanegu: 
`Mae'r  ysgol  yn  darparu  amgylchedd 
hapus,  sefydlog a gofalgar ar gyfer  ei 
holl  ddisgyblion'.  Croesawodd  Peter 
Evans,  y  pennaeth,  yr  adroddiad  a 
theimlai  ei  bod  wedi  datblygu  ar  sail 
ysbryd cydweithredu cryf yn yr ysgol 
a'r  gymuned  leol'.  Ychwanegodd  Mr 
Evans  mai 'r  dasg  nawr  oedd 
canolbwyntio ar gadw'r safonau uchel 
mewn  ysgol  sy'n  gwybod  sut  y  mae 
gweithio'n galed ond gyda gwen ar ei 
hwyneb'.

Teyrnged i 
Graham Worley 

(Dawnsiwr Gwerin) 
Ar brynhawn Gwener  y  trydydd  o Fedi 
fe  laddwyd  Graham  Worley  un  o  brif 
ddawnswyr  Nantgarw  mewn  damwain 
erchyll ar gefn ei foto beic. Roedd wedi 
bod  yn  y  banc  ar  stad  Treforest  pan  fu 
mewn  gwrthdrawiad  â  char.  Fe’i 
lladdwyd  yn  y  fan a’r  lle. Mae’r  golled 
yma  i’w deulu  (Ian, Sarah a  Jay; Maria 
Kieron  a  Bethany)  a  Dawnswyr 
Nantgarw  yn  enfawr.  Roedd  Graham 
wedi bod yn aelod ers ffurfio Nantgarw 
yn 1979 a’i wyneb rhadlon e sy’n cael ei 
gysylltu â’r grŵp bob amser. 
Fe  gwrddais  i  Graham  gyntaf  yn 

neuadd ysgol Heol y Celyn. Roedd staff 
yr  ysgol  wedi  gwneud  tîm  dawnsio 
gwerin  am  hwyl  yng  nghyngerdd  yr 
ysgol  er  mwyn  trio  perswadio  rhai  o’r 
bechgyn  i  ddawnsio  ac  wedi mwynhau 
gymaint  fe  benderfynwyd  dechrau  tîm 
dawns  yn  ardal  Rhydyfelin.  Fe 
ofynnodd Eirlys i’r plant ‘If any of your 
parents would like to dance tell  them to 
come  up  to  the  school  on  Monday 
night.’  Aeth  Ian  Worley  adre  a  dweud 
wrth  ei  dad  ­  ‘You’ve  got  to  go  up  the 
school on Monday to do some dancing’ 
‘DANCING!! Who else is going?’ oedd 
cwestiwn  Graham.  ‘All  the  parents’ 
dwedodd  Ian  a  chyrhaeddodd  Graham 
yr ymarfer gyda phâr o esgidiau newydd 
yn  sgleinio  fel  swllt  ­  yr  unig  riant  i 
wneud  hynny!!  Dyna  oedd  y  noson 
gyntaf  i  Graham  o  bum  mlynedd  ar 
hugain o ddawnsio dros y  byd  i gyd  yn 
rhoi  pleser  i  bobol  gyda’i  wên  a’i 
bresenoldeb hyfryd. 
Fe  gymerodd  at  y  grefft  yn  naturiol 

achos  roedd  Graham  yn  ddawnsiwr 
naturiol  achos  ymateb  wna  ef  i’r 
gerddoriaeth  yn  reddfol  a  byddai’n 
gwneud  hynny  gyda’i  holl  galon  a’i 
ysbryd.  Gwerin,  roc,  pop  does  dim  ots 
beth  oedd  y  gerddoriaeth  fe  allai 
Graham ddawnsio iddo. Doedd e fyth yn 
siwr  o  enwau’r  dawnsfeydd  ­  Reit 
Lumps  of  Pudding  nesaf’  gweiddai 
Eirlys  ‘  I  don’t  know  that  one  coach’ 
meddai  Graham’  Yes  you  do  you’ve 
been dancing it for the last twenty years’ 
‘How  does  it  go?’  ac wedi  clywed  dau 
neu  dri  bar  gwenai  a  dweud    ‘Oh  you 
mean Spuds’  Pam Spuds? Does  neb  yn 
gwybod  a  doedd  Graham  ei  hun  ddim 
yn  gwybod  chwaith  ­  fe  deimlai  fel 
dawns  ddylai  gael  ei  henwi’n  ‘Spuds’ 
siwr o fod. 
Gymaint  o  weithiau  byddai  bobol  yn 

gofyn  i  mi  yn  y  gwaith  wedi 
cystadleuaeth ar  y  teledu  ­  pwy oedd  y 
bachgen  yn  y  ffrynt  oedd  yn  gwenu, 

allwn  i  ddim  cymryd  fy  llygaid  oddi 
arno. A’r ateb bob tro ­ Graham Worley. 
Ac  mi  roedd  o’n  mwynhau  ­  yn 
mwynhau  cwrdd  â  phobol  a’u  diddanu. 
Fe  fyddai’n  dawnsio  bob  dawns  ym 
mhob  twmpath  y  byddem  yn  ei  wneud 
nes  y  byddai’n  chwys  diferu  ac  yn 
dawnsio’r  dawnsfeydd  fel  petai’n  eu 
dawnsio am y tro cyntaf. Anghofiai fyth 
mohono  yn  ein    parti  priodas  fis 
Gorffennaf  eleni  yn  dawnsio  disgo  fel 
dyn  gwyllt  tan  y  diwedd  ac  yn  gadael 
gyda’i grys yn wlyb diferol. 
Bob blwyddyn ar ôl y genedlaethol fe 

fyddai’n  dweud  ­  ‘That’s  my  last  one 
now  coach  ­  we’ve  got  to  let  the 
youngsters  do  it  next  time’  a  byddai 
Eirlys  yn  dweud wrtho  ­  ‘You  say  that 
every  year  Grah’  ‘Yeah  but  I  mean  it 
this  time  coach  ­  I’m  getting  too  old’. 
Ag  ateb  Eirlys  bob  tro  fyddai  ‘Yes  but 
they  don’t  do  as  well  as  you  Grah. 
you’re  the  true  spirit  of  Nantgarw’.  Ac 
mae hwnnw’n wir i chi. Fe oedd ysbryd 
y  tîm  ­  fe  oedd  yr  ardal.  Trwyddo  fe 
roedd y gorffennol yn dod i’r grŵp ­ fel 
Graham  yr  oedd  dynion  yr  hen  ffeiriau 
yn  ardal  Nantgarw’n  dawnsio  a  bob 
blwyddyn fe fyddai yno ar y llwyfan yn 
gwenu ac yn dal calon y gynulleidfa ac 
yn aml  iawn yn ein gorfodi ni i wenu a 
chwerthin gyda fe. 
Dwi’n  cofio  pan wnaethon  ni  Ffair  y 

Bala  yng Ngŵyl Gerdd Dant Dolgellau 
ac  yn  yr  intro  Eirlys  yn  dweud wrtha’i 
am  ddod  i  mewn  a  chyfarch  y  dynion 
eraill  yn  fy  acen  Bala  ­  ‘Sumai  wa’  ­ 
gofyn wedyn  i’r bechgyn eraill ymateb. 
Dyma fi’n cerdded i mewn ac yn dweud 
yn  fy Mala  gorau  ‘Sumai  wa’  a’r  ateb 
ges  i  wnaeth  i  bawb  rowlio  chwerthin 
‘Allright  butt?’  Graham  Worley!  They 
don’t say that in Bala’ gweiddodd coach 
‘No,  I  know  that  coach  but  they  do  in 
Ponty’ 

Os  oedd  angen  rhywbeth  arnom  yna 
Graham  oedd  y  person  cyntaf  y  troem 
ato  ­  ‘We  need  to  do  something  about 
this Fari’s mouth ­ a’r wythnos ganlynol 
fe  fyddai  wedi  sortio’r  geg  allan.  Os 
oedd  angen  cario,  llwytho,  dadlwytho, 
rhannu baich ­ y cyntaf yno wastad oedd 
Graham. 
Mae  yna  gannoedd  o  storïau  gennym 

am  yr  hwyl  gawson  ni  yng  nghwmni 
Graham ­ dros Gymru ben baladr a dros 
y byd i gyd yn Sbaen, Mallorca, Ffrainc, 
yr  Iseldiroedd,  Hwngari,  China  ac 
rydym  wrthi’n  trefnu  nawr  mynd  eto  i 
Mallorca a Prague flwyddyn nesaf. Fydd 
hi  ddim  yr  un  fath  heb  i  Graham  fod 
allan drwy’r nos ­ yn trio cuddio hynny 
rhag    ei  annwyl  ‘Coach’  a  hithau’n 
gwybod  yn  iawn  ­  ond  ddim yn  dweud 
dim.
Chawsom ni erioed aelod ffyddlonach 

­ roedd yno am 7.30 bob nos Iau hyd yn 
oed  yn  y  cyfnod  pan  oedd wedi  brifo’i 
gefn a’i ben­glin. Roedd  y cymdeithasu 
yr  un  mor  bwysig  iddo  fe  a  rhoi’r 
gefnogaeth  i  ni  fel  arweinwyr.  Roedd 
wrth ei  fodd yn gwylio'r bobol  ifanc yn 
y  grŵp  yn  clocsio  ac  yn  syfrdanu wrth 
iddynt  wneud  y  stepiau  cymhleth, 
cyflym. 
Roedd ei gyfraniad i ddawnsio gwerin 

a  stepio  gwerin  yn  aruthrol  ond  gyda’r 
gwyleidd­dra  mwyaf  ‘roedd  yn  falch 
iawn  o’r   tr iawdau  clocsio  ‘Y 
Chwarelwyr’  a’r  triawd  ‘Clocsio  Cerdd 
Dant’  y  bu’n  rhan  ohonynt  gyda  fi  ac 
Ellis  i  ddechrau  ac  yn  hwyrach  gyda 
Gavin. 
Beth mae  Graham  yn  ei  adael  ar  ôl? 

Coffadwriaeth  o  lawenydd  a  chwerthin. 
Ble  bynnag  yr  â  fe  ddilynai  hwyl  a 
chyfeillgarwch.  Mae’n  gadael  dau  o 
blant  sy’n  arddel  y  Gymraeg  ac  sydd 
erbyn hyn  yn  anfon  eu  plant hwythau  i 
ysgolion  Cymraeg  yr  ardal.  Roedd  yn 
Gymro  i’r  carn  ­  a  dyna  pam  y 
dewiswyd  emyn Pontypridd  ‘Hen Wlad 
fy  Nhadau’  yn  un  o’r  emynau  ganwyd 
yn ei angladd. 
Nid ydoedd yn nodedig ­ yn y dorf, 

Ond yn daer annelwig. 
Gŵr gwylaidd na ddaliai ddig, 
Addfwyn oedd o fonheddig. 

Elwyn Edwards 
Oes  rhaid  dweud  mwy?  Mae  yna 

gwestiynau  wedi  bod  yn  mynd  trwy 
feddyliau pawb  ers y ddamwain erchyll 
yma  sydd  wedi  cipio  un  o’r  eneidiau 
mwyaf hoffus wnewch chi fyth gyfarfod 
ar  y  ddaear  yma. Yr  unig  ateb  y  gallai 
ddod o hyd iddo ydy fod yna rhywun yn 
rhywle angen ‘dyn un’ ­ a chredwch chi 
fi  maen  nhw  wedi  cael  y  gorau  yn  y 
busnes. 
Heddwch i’w lwch! 

Cliff Jones

Taith i Wlad Pwyl 
Awst 18-26 2004. 
Yn gynt yn ystod y flwyddyn 
dewiswyd 14 disgybl a wahanol 
ardaloedd o'r de ddwyrain i ymweld 
â gwlad Pwyl gyda'r Urdd. 
Cychwynnodd y daith yn gynnar o 
dde Cymru ar ddydd Mercher, Awst 
18. Roedd y daith yn un hir gyda 14 
ohonom ni a'n bagiau wedi pacio yn 
dynn ar y bws. Dilynodd Simon, ein 
gyrrwr gwirfoddol am yr wythnos, 
yn y fan transit a oedd dan ei sang 
gyda'r holl roddion roedd pobl wedi 
eu cyfrannu. Roedd y daith draw yn 
y bws a'r fferi 20 awr o Loegr i'r 
Almaen yn gyfle da i bawb ddechrau 
dod i adnabod ei gilydd! ! Yn 
gynnar bore dydd Iau cawsom y 
cyffro o dderbyn ein canlyniadau AS 
ac A2 dros y ffôn a chael tipyn o 
ddathliad cyn i ni neidio nôl ar y 
bws, er mwyn teithio drwy'r dydd 
trwy'r Almaen a draw i wlad Pwyl. 

12 awr yn ddiweddarach fe 
gyrhaeddom ni'r cartref mewn lle o'r 
enw Legnica, yn hwyr y nos a 
chawsom groeso cynnes oddi wrth y 
plant. Doedd neb yn disgwyl y math 
o dderbyniad brwdfrydig, ac mi 
oedd yn dipyn o sioc. Y diwrnod 
wedyn ar ôl trafod gyda'r plant a 
phobl ifanc y cartref (trwy 
gyfieithydd), cychwynnom ar y 
gamp o addasu ystafell lom mewn i 
gampfa liwgar. Gweithiom am dri 
diwrnod cyfan, dydd a nos er mwyn 
gorffen yr ystafell ond roedd yn 
werth yr holl waith called er mwyn 
gweld wynebau'r plant mor hapus. 

Dywedsom y byddent  yn 
defnyddio'r ystafell yn eu hamser 
rhydd a hefyd am therapi corfforol. 
Ar ôl ffarwel emosiynol iawn roedd 
yn amser cychwyn am Bystryzycy 
Gorna a chartref arall. Roedd y lle 
yma yn hollol wahanol i'r un yn 
Legnica gan ei fod yng nghanol y 
wlad. Yn yr ail gartref roedd 
anghenion y plant yn wahanol a 
phender fynwyd bod angen 
adnewyddu dwy ystafell wely oedd 
yn cael eu defnyddio er mwyn i 
blant lleiaf y cartref gysgu ynddynt. 
Fe aethom am daith i IKEA yn 
Wroclaw er mwyn prynu pethau ac 
ar ôl llawer o waith caled yn peintio 

ac addurno nid oedd yn bosib 
adnabod yr ystafelloedd. Roedd y 
plant i gyd yn wen o glust i glust. 

Roedd y daith yn brofiad byth 
gofiadwy i ni i gyd ac rydym yn 
edrych ymlaen at groesawu’r plant a 
phobl ifanc yma i Gymru y 
flwyddyn nesaf. Gyda diolch mawr i 
bawb a gyfrannodd i lwyddiant 
Prosiect Pwyl 2004. 

Carly Jones Bl.13. 
Chwarae Rygbi. 
Mae Rory Pitman disgybl o 
Flwyddyn 10 wedi cael ei ddewis i 
gymryd rhan yn y "Rugby Football 
Leagues National Camp" yn 
Sheffeld yn ystod mis Hydref. Mae 
cael ei ddewis i hwn yn fraint fawr 
ac yn rhoi cyfle i Rory ddatblygu ei 
sgiliau chwarae rygbi. Mae Rory 
hefyd wedi cael ei ddewis i fod yn 
Gapten tîm rygbi Cymru am ei oed. 
Llongyfarchiadau mawr iddo a phob 
lwc am ddyfodol disglair gyda rygbi. 
Llofnaid polyn 
Mae Rhian Phillips o 11H wedi bod 

YSGOL GYFUN 
LLANHARI 

Cara a Kate Roberts 

yn cynrychioli Cymru fel aelod o'r 
tim disgyblion ysgol o dan 17 oed. 
Fe fu hi yn cystadlu ar wneud y 
llofnaid polyn mewn cystadleuaeth 
yn Swydd Essex yn ystod y gwyliau 
haf. Death Rhian yn bedwerydd. 
Roedd hi hefyd wedi cael ei dewis i 
fod yn rhan o dîm y Celtiaid o dan 
17 oed ond oherwydd trefniadau 
gwyliau ni fedrodd hi gystadlu 
iddynt hwy. 

Jiwdo 

Rory Pitman 

Eisteddfod Genedlaethol 
Casnewydd 
Fe fu Mair Roberts o Flwyddyn 10 
yn llwyddiannus dros ben ar y 
gystadleuaeth unawd chwythbren i 
bobl ifanc o dan 16 oed yn 
Eisteddfod Genedlaethol Cymru yng 
Nghasnewydd eleni. Fe ddaeth Mair 
yn gyntaf a llongyfarchiadau mawr 
iddi ar ei llwyddiant. 

Mae Sarah Connolly o 11P eto wedi 
bod yn cystadlu gyda Jiwdo a daeth 
hi yn drydydd mewn cystadleuaeth 
ddiweddar yn Sheffield. 

Taflu Pwysau. 

Mair Roberts       Rhian Phillips Cynorthwyo gydag Elusen Achub 
y Plant. 
Yn ystod mis Gorffennaf fe fu 
efeilliaid o Flwyddyn 10 sef Cara a 
Kate Roberts yn cymryd rhan mewn 
gweithdy ymchwil, ac yn aelodau o 
banel cyfweliad i'r elusen Achub y 
Plant. Mae'r merched yn cymryd 
rhan mewn prosiect yn ardal Gilfach 
Goch, ble y maent wedi cael 
hyfforddiant mewn sgiliau ymchwil. 
Maent hwy, gyda phobl ifanc eraill 
wedi trefnu a chynllunio gweithdy 
ymchwil ar gyfer plant yn ardal 
Gilfach Goch. Ar Orffennaf 7fed fe 
wnaethant eu gweithdu cyntaf, yn 
Ysgol y Babanod Gilfach Goch, 
oedd yn llwyddiannus iawn. Fe 
ddefnyddiodd y merched y sgiliau y 
maent wedi eu dysgu, ac fe wnaeth y 
plant i gyd fwynhau yn fawr. 

Gyda'r paneli cyfweld roedd 

aelodaeth Cara a Kate yn cael ei 
werthfawrogi yn fawr gan Achub y 
Plant. Roedd y ddwy ohonynt yn 
broffesiynol iawn ac fe ddefnyddion 
nhw y sgiliau a ddysgont ar y 
cyrsiau. Mae Achub y Plant yn 
ddiolchgar iawn am eu cyfraniad.

PENTYRCH 

Gohebydd Lleol: Marian Wynne 

Ysgol 
Gynradd 
Gymraeg 
Llantrisant 
Llongyfarchiadau 
Llongyfarchiadau  i’n  pennaeth  Mrs 
Preece a briododd dros wyliau’r Haf, 
ac  sydd  yn  awr  yn  Mrs  Thomas. 
Dymuniadau  gorau  i  Mr  a  Mrs 
Thomas  oddi  wrth  y  plant,  staff  a’r 
rhieni. 

Croeso 
Croeso  mawr  i  blant  bach  newydd 
Dosbarth  1  a  hefyd  i  Matthew  a 
Lewis  Civil  a  Jasmine  Williams. 
Gobeithio y byddant yn hapus yn ein 
plith. 

Gweithgareddau allgyrsiol 
Mae côr yr ysgol wedi  ail  ddechrau 
ymarfer  o  dan  ofal  Miss  Thomas  a 
Mrs  Veck.  Braf  yw  gweld  nifer  o 
aelodau newydd.   Mae nifer o blant 
wedi  ymuno  hefyd  a’r  clybiau  pêl­ 
rwyd,  rygbi  a  phêl­droed  sy’n  cael 
eu  cynnal  dan  ofal Mrs Hulse  a Mr 
Williams.   Mae’r Adran yn parhau  i 
gyfarfod  am  yn  ail  brynhawn  Iau  a 
hyd  yma  rydym  wedi  mwynhau 
helfa  drysor,  chwaraeon  potes  a 
pharasiwt . 

Llangrannog 
Ar  Fedi’r  17eg  fe  aeth  38  o  blant  a 
phedwar  aelod  o  staff  i  Langrannog 
am y penwythnos  i  fwynhau nifer o 
weithgareddau  awyr  agored  –  mwy 
o fanylion yn ystod y rhifyn nesaf o 
“Tafod Elai”. 

Uned dan 5 
Croeso  i’r Uned  dan  5  i Mrs Hulse 
sy’n  dysgu’r  Dosbarth  Derbyn. 
Roedd  ‘na  ddau  o  blant  bach 
ychwanegol yn ei dosbarth ar Fedi’r 
10fed,  pan  ddaeth  Mrs  Krieger  a 
Dyfan  a  Mrs  Hughes  a  Sali  ar 
ymweliad  â’r  dosbarth  i  drafod 
datblygiad babanod. 

PRIODAS 
Ar y 4ydd Medi cynhaliwyd priodas 
Hywel  Williams,  mab  Gareth  ac 
Yvonne  Williams,  Tŷ  Ni,  Heol 
Penuel. Y  briodferch  oedd Rebekah 
Bowsher  yn  wreiddiol  o’r  Bari. 
Cynhaliwyd  y  briodas  yn  eglwys 
S a i n t   Ca twg ,   P en t y r c h   a 
chynhaliwyd y wledd briodas yn De 
Courceys .   Maent   nawr   am 
ymgartrefu ym Meisgyn. 

DYMUNIADAU DA 
Llongyfarchiadau a phob lwc i Anna 
Glyn  sydd  wedi  llwyddo  yn  ei 
arholiadau Lefel A  ac yn mynd lan i 
Brifysgol St Andrews yn yr Alban  i 
astudio Seicoleg. 

MERCHED Y WAWR 
C a fw y d   n o s o n   a g o r i a d o l 
lwyddiannus  iawn  yng  nghwmni 
pump o ferched ifanc y grŵp Atsain. 
‘Roedd  gwrando  arnynt  yn  canu  eu 
rhaglen  amrywiol  yn  bleser  pur. 
Dyna ddechrau gwych i’r tymor. 
Dewch i ymuno â ni yn y cyfarfod 

nesaf ar Hydref 13eg. 

ANTUR YN Y FAENOL 
Cafodd  nifer  o’r  pentref  amser  da  i 
fyny  yng  Ngŵyl  y  Faenol  gan 
fwynhau ’ r   cymde i t ha su ,   y 
gerddoriaeth a’r tân gwyllt. Ond ar y 
nos  Sul  penderfynodd  un  o’n  plith 
beidio  â  chiwio  am  y  tŷ  bach  gan 
gamu dros y ffens y tu ôl i’r llwyfan 

i  chwilio  am  ryddhad  ­  yn 
ddiarwybod  i  gae’r  ffrwydron!  Bu 
bron  iddi  hi  a’r  gynulleidfa  gael 
tipyn  o  sioc  ond  yn  ffodus  ni 
amharwyd  ar  ysblander  y  tanio  ar 
ddiwedd y noson! 

Waw Ffactor. 
Mae dwy ferch o Flwyddyn 12 sef 
Tanyth Roberts a Lucinda Roberts 
wedi llwyddo i gyrraedd yr 20 olaf 
yng nghystadleuaeth y Waw Ffactor 
eleni. Mae cyn ddisgybl o'r ysgol 
Leah Rees hefyd wedi llwyddo. 
Roedd dros fil o bobl ifanc yn 
ymgeisio i fod ar y rhaglenni eleni. 
Fe fydd y rhaglenni yma yn cael eu 
darlledu ar S4C yn fuan. 

Siwan Hill 

Mae Geraint Baldwin o 12G wedi 
bod yn aelod o dîm dan 17 ysgolion 
Cymru, ac fe fu yntau yn cystadlu yn 
Essex ar daflu pwysau (Shot Putt). 
Daeth Geraint yn bumed. 

Adroddiad am y trip i 
Aberystwyth. 
Cafodd pawb o Flwyddyn 12 y cyfle i 
fynd ar drip i Brifysgol Aberystwyth 
am 2 ddiwrnod, gan aros mewn 
ystafelloedd y Brifysgol dros nos. 

Roedd y trip wedi cael ei pharatoi er 
mwyn galluogi'r flwyddyn i gael 3 
darlith gan 3 o'r darlithwyr o'r 
Brifysgol. Roedd y tair darlith yn son 
am sgiliau fydd yn angenrheidiol i bob 
oedolyn ifanc yn eu bywyd ysgol ac 
yn eu bywyd gweithiol. Roedd yna 
ddarlith am `How to Write an Essay', 
roedd hyn yn helpu ni deall beth yn 
union yw traethawd a strwythur 
traethawd arferol. Roedd yna ddarlith 
`Time Management', roedd hyn yn 
helpu ni i gynllunio ein hamser yn 
well, ac `How to Make Notes', lle'r 
oeddem ni'n dysgu sut i ysgrifennu yn 
llaw-fer. Hefyd fe wnaeth Mrs 
Williams dod i siarad am y gwersi 
sgiliau allweddol sef Cyfathrebu, 
Technoleg Gwybodaeth a Cymhwyso 
Rhif. 

Roedd yna hefyd siawns i bawb 
gymdeithasu ar ôl y darlithiau cyntaf, 
oherwydd cafodd cwis a disco ei 
baratoi ar ein cyfer ni. 

Roedd y cwrs yn ddefnyddiol, 
diddorol a chafodd pawb y siawns i 
gael blas o fywyd Prifysgol am ddim 
ond £25, ac roedd hyn yn cynnwys 
pris y bws a'r bwyd. 

Sarah Davies 12H 

Geraint Baldwin     Sarah Connolly 

YSGOL GYFUN LLANHARI

TI A FI  BEDDAU 
Bob Prynhawn Mercher 

1.00 ­ 3.00p.m. 
yn Festri Capel Castellau, 

Beddau 

TI A FI TONTEG 
Bob Dydd Mawrth 

10  ­ 11.30 
yn Festri Capel Salem, 

Tonteg 
Manylion:  Ceri 029 20890009 

TI A FI CREIGIAU 
Prynhawn Llun 1.30 ­ 3pm 
a Bore Gwener 10 ­ 11.30am 

Neuadd y Sgowtiaid, 
Y Terrace, Creigiau 

Manylion: 029 20890009 

FFYNNON TAF   NANTGARW 
A GWAELOD Y GARTH 

Gohebydd Lleol: Martin Huws 

BACHGEN DEWR 
ENNILL TIR 
Dymuniadau gorau i Wesley Nelson, 
8  oed  o  Waelod­y­garth,  wedi 
llawdriniaeth fawr. 
Mae  wedi  bod  yn  gyfnod  anodd 

i’w  fam  Alison  ei  dad  Simon  a 
gweddill y teulu ond rydym yn deall 
fod y  llawdriniaeth yn  llwyddiannus 
a bod Wesley’n ennill tir. 
Roedd  y  llawdriniaeth  yn  Ysbyty 

Orthopedig  Robert  Jones  ac  Agnes 
Hunt  yng  Nghroesoswallt,  Swydd 
Amwythig,  a  hyn  yn  golygu  fod 
rhaid  i’r  teulu  a  ffrindiau  deithio’n 
bell.
Pob lwc iddo fe a’r teulu. 

Y FFORDD YMLAEN 
Bydd Heol  Liniaru  Ffynnon  Taf  yn 
agor  yng  ngwanwyn  2005,  medd 
Cyngor Rhondda Cynon Taf. 
Dywedodd  y  cyngor  taw  cwmni 

Alun  Griffiths  oedd  wedi  ennill  y 
cytundeb  i  adeiladu’r  heol  sy’n 
werth £1.8m. 
“Ry’n  ni’n  croesawu  hyn,” 

meddai’r  ymgyrchydd  Thelma 
Burrell,  60  oed  o  Heol  Caerdydd. 
“Ers  wyth  mlynedd  ry’n  wedi  bod 
yn  protestio  yn  erbyn  gormod  o 
loriau  mawr  a  hir  ar  ein  hewlydd 
cul.” 
“Roedd yr arddangosfa gyhoeddus 

ychydig  o  fisoedd  yn  ôl  yn 
llwyddiannus,”  meddai  David 
B i s h o p ,   c y f a r w y d d w r 
gwasanaethau’r  amgylchfyd,  “ac 
mae  sylwadau’r  bobol  leol  yn 
golygu  fod  rhai  o’r  cynigion  wedi 
cael eu newid ychydig.” 

GORAU ARF, ARF DYSG 
Llongyfarchiadau i’r canlynol: 
• Fflur, merch Alwyn ac Angharad, 
Heol  Caerdydd,  a  gafodd  dair  A  a 
naw  B  yn  ei  harholiadau  TGAU. 
Mae’n  astudio  Cymraeg,  Ffrangeg, 
Astudiaethau  Cyfryngol  a  Chemeg 
yn Ysgol Gyfun Rhydfelen 
• Eleri,  merch  Adrian  a  Siân, 
Abbey  Close,  Tŷ  Rhiw,  ar  ei 
chanlyniadau  TGAU.  Mae  hi’n 

astudio  Cymraeg,  Hanes,  ac 
Astudiaethau  Cyfryngol  yn  Ysgol 
Gyfun Rhydfelen 
• Siân  Hobson,  mam  Eleri,  Abbey 
Close,  Tŷ  Rhiw,  gafodd  B  yn  ei 
harholiad  TGAU  (Cymraeg  Ail 
Iaith) 
• Steffan  Daniel,  Heol  Caerdydd, 
sy’n  astudio  Chwaraeon  ym 
Mhrifysgol Loughborough ac 
• Angharad Daniel, Heol Caerdydd, 
sy’n  dilyn  cwrs  Tystysgrif  Addysg 
Ôl­raddedig  yn  Athrofa  Prifysgol 
Cymru, Caerdydd. 

Pob lwc iddyn nhw i gyd. 

LLUNIAU’N WELL 
Pwy  ddywedodd  fod  y  lluniau’n 
well  wrth  wrando  ar  y  radio?  Yr 
enghraifft  orau  o  hyn  yn  ddiweddar 
oedd  drama  Catrin  Dafydd  o 
Waelod­y­garth,  Sua’r  Gwynt  ar 
Radio  Cymru.  Meryl  wrth  wely 
cystudd  ei  mam­gu  yn  darganfod  ei 
hun wrth adnabod ei hun yn well. 
Sgript  afaelgar,  stori  wedi  ei 

hadrodd  yn  grefftus.  Hon  yw  camp 
radio. Mewn ffilm yr un yw’r  llun  i 
bawb  ond  ym  meddwl  pob 
gwrandäwr mae’r llun yn wahanol. 
Hon  oedd  y  ddrama  ddaeth  yn  ail 

yng  nghys tadleuaeth  Meda l 
Ddrama’r Urdd eleni. Chwarae  teg  i 
Radio  Cymru  am  hybu  dramodwyr 
ifanc.  Faint  o  ddramâu  buddugol  y 
Genedlaethol  a’r  Urdd  sy’n  dal  yn 
sownd  mewn  drariau  ar  hyd  a  lled 
Cymru? 

GORSAF HEDDLU: APÊL 
Mae datblygwr,  sy  am  godi 10  fflat 
ar  safle’r  hen  orsaf  heddlu  yn 
Ffynnon Taf, wedi apelio wedi i gais 
cynllunio gael ei wrthod. 
Gwrthodwyd  y  cais  am  ddau 

reswm.  Yn  gynta,  nid  oedd  y 
mynediad  yn  cyrraedd  y  safon 
angenrheidiol  ac,  yn  ail,  ni  fyddai’r 
fflatiau’n  gweddu  i  adeiladau  eraill 
yn  y  cyffiniau.  Daeth  Peter 
Harridge,  arolygwr  y  Swyddfa 
Gymreig,  i  fwrw  golwg  ar  y  safle 
ym Medi. 

DYMUNIADAU GORAU 
Dymuniadau  gorau  i  Mrs  Mair 
Mills,  84  oed,  Fflatiau  Bryncoch, 
Ffynnon  Taf,  fu  yn  yr  ysbyty. 
Rydym  yn  deall  fod  ysbryd  un  o’n 
darllenwyr mwya brwd yn dda. 

DIRWY O £100 
Yn Llys Ynadon  Pontypridd  cafodd 
dyn  o  Waelod­y­garth  ddirwy  o 
£100. Roedd Jerry Davies, 20 oed o 
Heol  y  Berry,  wedi  gyrru  heb 
drwydded  ac  wedi  methu  rhoi 
manylion  yswiriant  na  thystysgrif 
Mhot.  Nodwyd  tri  phwynt  cosbi  ar 
ei drwydded. 

DIGWYDDIADAU 
CAPEL BETHLEHEM, Gwaelod­ 
y­garth,  10.30am.  Hydref    3:  Y 
Gweinidog,  Oedfa  Gymun;  Hydref 
10:  Y  Gweinidog;  Hydref  17:  Y 
Gweinidog; Hydref 24: Y Parchedig 
Aled  Edwards;  Hydref  31:  Y 
Gweinidog. 

CYLCH  MEITHRIN  Ffynnon 
Taf,  9.30­12,  dydd  Llun  tan  ddydd 
Gwener.  Taliadau:  £4.75  y  sesiwn. 
Ti a Fi, 1.15­2.30 bob dydd Mawrth. 
Taliadau: £1.50 y sesiwn. 

CYMDEITHAS  ARDDWROL 
Ffynnon  Taf  a’r  Cylch:  ddydd 
Mawrth  cynta’r  mis,  Clwb  Cyn­ 
Aelodau’r  Lluoedd  Arfog,  Glan­y­ 
Llyn.  Manylion  oddi  wrth  Mrs 
Toghill,  029 20 810241.

CYFLE I GYFARFOD 
MENTER IAITH 
Wrth  gwrs  eich  bod  yn  gwybod popeth 
amdanom  ni  ­  rydych  yn  darllen  hyn 
bob  mis!    Ond  dyma  eich  cyfle  chi  i 
gyfarfod  â  staff  a  phwyllgor  y  fenter,  i 
ddweud  beth  ydych  chi’n  meddwl  am 
waith  y  fenter,  dweud wrthym  ble mae 
eisiau  i  ni  wneud  pethau  yn  wahanol, 
awgrymu meysydd  eraill  i ni  ddatblygu 
a dweud wrthym ni beth dyn ni’n wneud 
yn  wael.    Mae  tri  chyfarfod  wedi’u 
trefnu yn arwain at y cyfarfod blynyddol 
• 12 – 2pm 01/10/04 yn y Tŷ Model, 
Llantrisant  gyda  gwahoddiad  i  Owen 
John Thomas AC a bwffe bach 
• 4­7pm 06/10/04 yn Ysgol Gynradd 
Gymraeg  Aberdâr  gyda  gwahoddiad  i 
Ann Clwyd AS a bwffe bach 
• 6­8pm  15/10/04  yn  Y  Miwni, 
Pontypridd  gyda  gwahoddiad  i  Jayne 
Davidson  gyda  the  a  choffi  a 
pherfformiad  Carreg  Lafar,  Cytgord  a 
Michael Harvey i ddilyn 
• 7­9pm  21/10/04  ym  Mharc 
Navigation,  Abercynon  Cyfarfod 
Blynyddol  y  Fenter  gyda  gwahoddiad  i 
Helen Prosser Prifysgol Morgannwg. 
Bydd arddangosfeydd o waith y fenter 

p a r t h ed   gwa s a n a e th a u   p l an t , 
gwasanaethau  cyfieithu  cymunedol, 
gwasanaethau  ieuenctid,  gwasanaethau 
datblygu  cymunedol  –  cymunedau  yn 
gyntaf,  gwasanaethau  dysgwyr,  Parti 
Ponty  a  gwasanaethau  busnes.  Cewch 
ddysgu  am  Fforwm  Mudiadau 
Gwirfoddol  Rhondda  Cynon  Taf, 
Cwlwm  Busnes  y  Cymoedd,  Pwyllgor 
Cydlynu  Morgannwg  a  phwyllgorau 
eraill y fenter. 
Cewch  hefyd  ddysgu  am  ein 

hymdrechion i godi arian i dalu am bob 
dim  a  sut allwch  chi helpu  yn arbennig 
os  ydych  yn  siopa  yn  Tescos  neu  os 
hoffech  chi  gyfrannu  eich  newid  man 
wrth i ni lansio casgliadau “Newid man 
i newid Iaith”. 
Yn  y  cyfarfod  blynyddol  bydd  cyfle 

gyda  chi  i  ymuno  â’r  fenter  trwy 
wirfoddoli  i  weithio  ar  un  o’n 
pwyllgorau  neu  ar  y  pwyllgor  gwaith 
sy’n trefnu bob dim. 

PWY YW STAFF MENTER IAITH? 
Diolch  i’n  gwahanol  noddwyr,  gan 
gynnwys  Bwrdd  yr  Iaith  a  Chyngor 
Rhondda  Cynon  Taf,  y  mae  gennym 
staff sylweddol ar hyn o bryd:­ 
Prifweithredwr  –  Steffan  Webb, 
Rheolwr  Swyddfa  a  Chyfrifon  –  Huw 
Thomas  Davies  ,  Swyddog  Cyllid  – 
Helen  John,  Cydlynydd  Gwasanaethau 
Plant  –  Llinos  Owen,  Cydlynydd 
Ieuenctid  CIC  Dewi  Phillips,  Cyswllt 
Ieuenctid/Gwaith  CIC  ­  Vicky  Pugh  / 
Mari  Griffiths,  Cynorthwydd  Ieuenctid 
CIC  ­  Sali  James,  Swyddog  Cymryd 
Rhan  Cymunedau  yn  Gyntaf  ­  Lindsay 
Jones,  Cynorthwydd  Cymunedau  Yn 
Gyntaf  ­  Helen  Davies,  Cyfieithydd 
Cymunedol Morgannwg Gwent ­ Rhian 
Powell. 
Rydym yn gobeithio penodi o leiaf un 

arall  i  tîm  Cymunedau  yn  Gyntaf  yn 
weddol fuan ac rydym yn edrych ar ad­ 
drefnu  ein  gwasanaethau  busnes  trwy 
drefniant “alldarddiad” fel pe tai. 

CLYBIAU CARCO YN TROI YN LAS 
Bydd staff clybiau carco i gyd yn edrych 
yn  smart  iawn dros  yr wythnosau nesaf 
wrth  iddynt  dderbyn  crysau  polo  glas  i 
wisgo  yn  eu  gwaith.    Mae  cyfrifoldeb 
mawr wrth edrych ar ôl plant ac rydym 
yn  ymdrechu  trwy’r  amser  i  wella  ein 
trefniadau.  Elfen  gweladwy  iawn  o 
hynny  fydd  y  crysau  polo  glas  newydd 
er mwyn gwneud yn siŵr bod pawb yn 
gallu gweld y staff yn glir a chysylltu â 
nhw  fel  bo  angen.    Bydd  y  staff  hefyd 
yn  derbyn  hyfforddiant  cymorth  cyntaf 
yn fuan ­ rydym am wneud yn siŵr bod 
gan  bob  un  aelod  o  staff  dystysgrif 
c ym or t h   c yn t a f   c y f r ed o l   a c 
ymwybyddiaeth  iechyd  a  diogelwch 
sylfaenol.    Mae  llawer  o’n  staff  wedi 
bod  yn  dilyn  cyrsiau  Cache  lefel  2&3, 
sef y cymwysterau safonol a fydd angen 
cael  erbyn  2008,  er  mwyn  cadw  ar  y 
blaen.  Mae’r  Prifweithredwr  hefyd  yn 
derbyn  hyfforddiant  gan  y  NSPCC 
parthed diogelwch plant. Os hoffech chi 
ymuno â’r tîm mawr yma rhowch alwad 
ar 01443 263386 i ofyn am ffurflen gais 
­ mae cyfweliadau pob mis gan ein bob 
yn cyflogi dros 50 o bobl y mis. 

CRIW  COCH  YN  Y  CYNLLUNIAU 
CHWARAE 
Newyddion da o  lawenydd mawr  ­ mae 
hoff  arweinwyr  chwarae  eich  plant  chi 
yn  ôl  dros  hanner  tymor  bydd  Gareth 
Parsons yn Llanhari, Bethan Clayton yn 
Bronllwyn,   Diane  Williams  yn 
Rhydfelen  a  Siân  Williams  yn 
Abercynon  yn  eu  crysau  polo  coch  a 
gyda  llond  sach  o  weithgareddau. 
Ymhlith  uchafbwyntiau'r  chwarae  y  tro 
yma bydd Diwrnod Gwledydd y Byd ar 
ddydd  Llun,  grwpiau  pop/dawns  Pop 

Idol  ar  ddydd Mawrth,  Chwaraeon  i’w 
trefnu ar ddydd Mercher, Superted S4C 
ar ddydd  Iau a Phartïon Calan Gaeaf ar 
y  dydd Gwener.    Yn  ogystal  â  hynny  i 
gyd bydd nofio, cestyll neidio a chelf a 
chrefft  bob  dydd  o’r  wythnos.    Mae 
rhywbeth i bawb ac os ydych chi eisiau 
cyfle  i’ch  plant  siarad  Cymraeg  a 
mwynhau  eu  hunain  gyda’u  ffrindiau 
gwnewch yn siŵr eich bod yn bwcio eu 
lle  nhw  ar  y  cynlluniau  trwy  ffonio 
01443 226386 mor fuan ag y bo modd. 

CYFIEITHU  O  SAFON  YN  Y 
GYMUNED 
Mae  Rhian  Powell,  Aberdâr,  newydd 
ddechrau  ar  ei  gwaith  fel  cyfieithydd 
cymunedol  gyda  Mentrau  Morgannwg 
Gwent  ac  y  mae’n  braf  iawn  cael 
adroddiad  am  ei   llwyddiant   a 
brwdfrydedd yn y gwaith ond hefyd sôn 
am  safon  y  gwaith  y  mae  hi’n  wneud. 
Dwi  ddim  yn  dadleu  gyda  hi  pan  mae 
hi’n  dweud  fy  mod  yn  anghywir. 
Newydd  raddio  yn  y  Gymraeg  o 
Brifysgol Abertawe  y mae  hi  ac  y mae 
hi  yn  parhau  yno  wrth  wneud  cwrs 
Cyfieithu  MA  tra’n  gweithio  gyda  ni. 
Mae hi hefyd  yn  cael hwyl  ar  ddarparu 
gwasanaeth  cyfieithu  ar  y  pryd  ac  yn 
elwa o gymorth a chyngor yn hyn o beth 
gan Elin  Tudur,  sydd  wastad wedi  bod 
yn help mawr i ni ym maes cyfieithu. Os 
ydych chi’n gweithio i grŵp cymunedol 
neu  ysgol  sydd  am  arbrofi  gydag  offer 
cyfieithu  a  chyfieithydd  o  safon  allwch 
chi  ddim  wneud  yn  well  na  dechrau 
trwy  ffonio  Rhian  ar  01685  877183. 
Mae cwmnïau masnachol hefyd yn gallu 
llog ein hoffer cyfieithu gan ffonio’r un 
rhif. 

BOREAU  COFFI  MWYAF  Y 
CYMOEDD 
Chwilio  am  gyfle  i  siarad  Cymraeg? 
Chwilio  am  gyfle  i  ymarfer  yr  hyn 
rydych  wedi  dysgu  yn  eich  dosbarth 
nos?  Dewch  i’n  boreau  coffi  12pm 
Miwni  Pontypridd  dydd  Iau,  10.30am 
Bwtsiars  Llantrisant  dydd  Gwener. 
Manylion  llawn  ar  gael  gan  Helen 
Davies 01685 877183 

CAMERA  DIGIDOL  AR  DAITH  AC 
AR WAITH 
Mae Helen Davies hefyd yn gweithredu 
fel  ffotograffydd  swyddogol  y  fenter 
wrth sicrhau lluniau o’n gweithgareddau 
a’u  danfon  trwy  gyfrwng  y  we  at 
wefannau  a  phapurau  lleol.  Gawn  ni 
weld ein gwaith am y tro cyntaf. 

STEFFAN WEBB 
PRIFWEITHREDWR 

MENTER IAITH 

MENTER 
IAITH 

ar waith yn 
Rhondda 
Cynon Taf 

01443 226386 

www.menteriaith.org

Priodasau'r Haf 
Pnawn  Gwener,  y  27ain  o  Awst 
priodwyd  Rebecca  Ellis  Owen  a 
Tomos  Edwards  yn  Eglwys  Dewi 
Sant  gyda'r  parchedigion  Meurig 
Williams  a  Gareth  Rowlands  yn 
gweinyddu.  Merch  hynna  Arwel  a 
Margaret Ellis Owen, Maes Mynach, 
Ffordd  Caerdydd,  Creigiau  yw 
Rebecca.  Mae  hi'n  Is­lywydd  hyn 
Cwmni  Financial  Dynamics  yn 
Llundain.  Mae  Tomos  yn  fab  i 
Elinor  Talfan  Delaney  a'r  diweddar 
Lyn  Edwards.  Mae  Tomos  yn 
Bennaeth  Cyfathrebu  Banc  Mellon 
yn  Llundain.  Chwiorydd  y  cwpl  ­ 
Catrin  a  Sara  ar  ochr  Rebecca,  a 
chwaer  Tomos,  Alice  oedd  y 
morynion  priodas.  Dafydd,  brawd 
Tomos, a'i  ffrind Dewi oedd y ddau 
was  priodas.  Wedi'r  wledd  briodas 
yng nghastell Ffwnmwn fe adawodd 
y  pâr  priod  i  fwrw  eu  swildod  yn 
Mauritius  a  De  Affrig.  Priodas  dda 
iddynt! 
Ar  Awst  yr  unfed  ar  hugain 

priodwyd  Trystan  MacDonald  a 
Christine. Yn St. Briavells, Forest of 
Dean  y  cynhaliwyd  y  briodas  hon  ­ 
ac  yn  ôl  tystiolaeth  lluniau 
bendigedig  Gareth  Huws  ­  cafwyd 
diwrnod  i'w  gofio  gan  bawb  dan 
heulwen  hyfryd  diwedd  Awst.  Yn 
Stanwell, Llundain mae cartref Mr a 
M r s   Ma cD on a l d   b e l l a c h . 
Llongyfarchiadau! 

Llongyfa rchiadau   i   Bruan 
Treharne,  mab  Kerry  a  Gabe,  Parc 
Castell­y­Mynach  ar  ei  briodas  â 
Gemma  Wilkins  yn  yr  Eglwys 
Newydd  ddiwedd  mis  Gorffennaf. 
Mae Bruan yn  gyfrifydd  gyda Price 
Waterhouse  Coopers  a  Gemma  yn 
rheolwraig  Healthworks  yng 
Ngwesty’r Village. 

Croeso i Manon Haf! 
Ganwyd  Manon  Haf  ar  Awst  y 
12fed  i  Marcia  a  Richard  Gwyn, 
Rhiwbeina,  Caerdydd.  Bydd  Taid  a 
Nain ­ sef Marian a Dilwyn, Maes y 
Gollen,  i'w  gweld  yn  cerdded  cryn 
dipyn  o  hyn  allan  ­  tra'n  rhannu  eu 
hamser  rhwng Mathew a Manon,  ill 
dau o dan chwe mis oed! 

Nôl ar y llwyfan 
Dymuniadau gorau  i Wynfford Ellis 
Owen sy wrthi'n dysgu ei  linellau ar 
gyfer  cynhyrchiad  newydd  y Theatr 
Genedlaethol  sef  'Romeo  a  Juliet'. 
Bydd  y  ddrama  i'w  gweld  ar 
lwyfannau  Cymru  yn  ystod  yr 

Hydref.  Ai  Wynfford  yw  y  Romeo 
newydd? Ewch i weld! 
Mae Bethan Ellis Owen i'w gweld 

ar  y  sgrin  fach  ar  hyn  o  bryd  yn 
aelod  o  deulu  Cwm  Deri.  Pob 
llwyddiant  i  ti,  Bethan  tra'n  un  o 
Bobol y Cwm. 

Hei lwc, Lynn 
Bydd Lynn Abel 
yn  cychwyn  ar 
antur  enbyd  cyn 
bo  hir. Mae  hi'n 
teithio  gyda 
grŵp  bychan  o 
saith  o  ferched 
dewr  i  Frasil. 
Tra  yno  bydd  y 
merched  yn 
cer dded  50 
milltir  o  Frasilia  i  Rio  de  Janeiro 
trwy fforestydd glaw, anialwch, trwy 
afonydd  a  thros  fynyddoedd  ­  hyn 
oll  er  mwyn  codi  arian  i'r  elusen 
'Gofal  Cancr  y  Fron'.  Bu  Lynn  ei 
hun,  ynghyd  â'r  chwe merch  arall  o 
Gymru  fydd  yn  gwmpeini  iddi  ­  yn 
cyd­ddioddef o gancr y fron, neu yn 
gofalu  am  aelod  o'r  teulu  fu'n 
dioddef  ­  a  bellach  maent  yn 
ymfalchïo  mai  rhywbeth  yn  y 
gorffennol  ydy'r  hen  elyn  enbyd  ac 
yn    edrych  ymlaen  yn  arw  at  barti 
mawr,  haeddiannol  wedi  iddynt 
gyrraedd  Rio!  Pob  lwc  i'r  saith 
ohonynt  ­  ac  edrychwn  ymlaen  at 
glywed  tipyn  o'r  hanes  gan Lynn  ei 
hun  wedi  iddi  ddychwelyd.  Os  am 
gyfrannu at yr apêl ­ plîs, cysylltwch 
â  ni  yma  yn  y  Tafod  ac  fe  wnawn 
basio  unrhyw  gyfraniad  ymlaen  at 
Lynn. 

Tipyn o stori ... 
...ond wyddon ni mo'i hanner! 
Be' wnewch chi wedi i chi ymddeol? 
Rhoi  trefn  ar  yr  ardd?  Mwy  o 
ddarllen? Dysgu iaith? Beth am ofyn 
cyngor  gan  Margaret  Wilkinson? 
Wrth  iddi  hi  baratoi  i  ymddeol  o'i 
swydd  gyda'r  CBAC  ­  roedd  hi 
hefyd yn ddyfal gynllunio ei thaith o 
gwmpas  y  byd!  Do,  am  naw  mis  a 
phedwar  diwrnod  bu  Margaret  a'i 
ffrind  Ann  yn  teithio'r  byd!  Enwch 
chi  fe  ­  a  ma'  Mags  'di  bod  yno! 
Thailand,  Hong  Kong,  China, 
Awstralia,  Seland  Newydd  , 
Per iw  . . . .   mae'r   rhestr   yn 
ddiddiwedd!  Croeso'n  ôl  Margaret 
ac  Ann  ­  a  braf  iawn  fuasai  cael 

Bruan  a Gemma 

Tomos a Rebecca 

Trystan a Christine.



Llanrhystud a Llanddeiniol ... 
...  a  bwrw  bod 
g e n n y c h 
ddiddordeb  neu 
gysylltiad  efo 
un  o'r  plwyfi 
uchod  ­  dyma'r 
gyfrol  i  chi! 
'Bro rhwng môr 
a  mynydd  yw 
a r d a l 
Llanrhystud  a 
Llanddeiniol  ac 

un arbennig o gyfoethog ei hanes a'i 
thraddodiadau'.  Cewch  gipolwg  ar 
beth  o'r  cyfoeth  hwnnw  yn  y  gyfrol 
nodedig,  llawn  lluniau    yma  a 
gyhoeddwyd  yr  haf  yma  gan 
G ymd e i t h a s   H a n e s   L l e o l 
Llanrhystud ­  os am fwy o 
wybodaeth  ­  neu  am  brynu  un  o'r 
ychydig  gopïau  sy'n  weddill  ­ 
cysylltwch â mi. 

Ysgol 
Heol­y­Celyn 

Yn gyntaf y mis yma rhaid croesawu 
aelodau newydd o staff i'r ysgol.Mrs 
Andrea  Woods  y  dirprwy  athrawes 
newydd a dwy athrawes newydd. Un 
i'r  adran  Gymraeg  ac  un  i'r  adran 
Saesneg sef Mrs Gwennan Davies a 
Mrs Kerri Cogbill. Rwy'n siŵr bydd 
y dair yn hapus iawn yn yr ysgol. 
Cafodd  Rhydyfelin  ei  daro  yn  o 
hegar  gan  y  llifogydd  yng  nghanol 
mis  Awst  ac  felly  cafodd  yr  ysgol 
gryn  dipyn  o  ddŵr  o'i  gwmpas. 
Roedd  llyn  enfawr  o  gwmpas  yr 
ysgol. Roedd  y maes  parcio  a'r  iard 
wedi eu gorchuddio gan y llifogydd. 
O ganlyniad roedd dipyn o fwd ar yr 
iard  a'r  maes  parcio  a  chymerodd 
gryn amser i'w lanhau. 
Mae nifer o fechgyn yr ysgol wedi 

bod  yn  brysur  yn  chwarae  rygbi  yn 
barod  ac  yn  cael  treialon  i  chwarae 
rygbi  i  Ysgolion  Pontypridd.  Mae 
Levi Knowles, Adam Wotton, Ryan 
Yorke,  Liam  Hall  a  Darryl  Jones 
wedi ceisio yn y treialau a dymunwn 
bob lwc iddynt. 
I  orffen  y  mis  yma  hoffwn 

longyfarch  Peggy  Owen  ar  ei 
llwyddiant  yn  arholiad  Gradd  1  yn 
chwarae'r  Delyn.  Llwyddodd  Peggy 
i  basio'r  arholiad  gyda  `Merit'  .  Da 
iawn ti Peggy. 

ychydig  o'r  hanes  gennych  ­  yr  hyn 
rydych yn fodlon ei rannu! 

Cadw 'Cwmni' 
Wrth  bori  yn  nhudalennau  un  o 
gylchgronau  Elin  y  diwrnod  o'r 
blaen  ­  dyma  weld  wyneb  annwyl, 
wyneb cyfarwydd Siân Beca! Roedd 
hi'n  serennu  yn  y  cylchgrawn 
'Company'  ac  yn  trafod  byw, 
gweithio  a  chymdeithasu    yng 
ngogledd  Cymru  ­  Bangor  oedd  y 
ddinas dan sylw. 
Difyr iawn! 

Hedyn cerddorfa! 
Llongyfarchiadau i Catrin Herbert ar 
basio  gradd  4  trwmped  gyda  merit. 
Da iawn ti, wir! 

Telynorion talentog! 
Llongyfarchiadau  i  ferched  ifainc 
Creigiau  sy  wedi  llwyddo  yn  eu 
harholiad  telyn  gyntaf  yn  ystod  yr 
haf.  Da  iawn  chi  Lowri  Davies, 
Megan  Clements,  Elinor  Rees, 
Catrin  Williams  a  Louisa  West. 
Daliwch  ati  i  ymarfer  ac  edrychwn 
ymlaen at  eich  llongyfarch  eto  yn y 
dyfodol! 

Gwellhad buan ... 
...i  Sheila  Dafis  gafodd  ddamwain 
gas  yn  ddiweddar.  Da  deall  bod 
Sheila yn mendio yn dda. 

Cydymdeimlwn ... 
...  â  Bethan  Herbert  a'r  teulu  ar 
farwolaeth ei thad yn ddiweddar. 

Pencampwr y ffriddoedd! 
L longyfa r ch­ 
iadau  mawr  i 
Gareth  Phillips 
a r   e n n i l l 
pencampwriaeth 
ieuenctid  clwb 
golff  Creigiau 
yr haf yma. Dim 
ond  pymtheg 
oed  yw  Gareth 
ond  mae  ei 
'handicap' lawr i 
2  yn  barod! 
Richard  Union 
ddaeth  yn  ail  a 
Morgan  Rhys  ddaeth  yn  drydydd. 
Mae Gareth  yn  enillydd  cyson  yma 
yn y Creigiau a thu hwnt, a bydd yn 
enw mawr ryw ddydd ym myd golff 
bid siŵr! 

Canlyniadau campus! 
Llongyfarchiadau  i  holl  blant 
Creigiau fu mor llwyddiannus yn eu 
harholiadau  ysgol.  Gwnaeth  Caryl 
Griffiths,  Alun  Biffin,  Rhodri 
Brooks,  Sara Cook,  Jordan Beddoe, 
David  Evans,  Steffan  Chave  Cox  a 
Gethin Davies  yn  ardderchog  yn  eu 
TGAU  ­  ac maent  oll  am  barhau  i 
astudio  naill  ai  yn  y  'chweched' neu 
mewn  coleg  uwch.  Llongyfarchion 
a'n  dymuniadau  gorau  hefyd  i 
ddisgyblion  Lefel  A  eleni.  Gyda'i 
thair  'A'  mae  Catrin  Middleton 
bellach  wedi  hen  ddechrau  ar  ei 
chwrs  geneteg  ym  Mhrifysgol 
Caeredin;  Jenna  Hortop  wedi  ennill 
ei  lle  ym  Mhrifysgol  Caerdydd  i 
astudio  anatomi;  i  Brifysgol 
Caerdydd  mae  Rosanna  Stenner  yn 
mynd  yn  ogystal  ­  tra  bo  Gareth 
Holvey  wedi  mynd  am  Brifysgol 
Lerpwl.  Joiwch  ­  a  gwnewch  ryw 
damed o waith 'r un pryd! 

Priodas ddiddorol! 
Megan ac Ella Clements  yw'r ddwy 
forwyn hardd yn y llun ­ roeddent yn 
forynion priodas i Siân Nia Palmer ­ 
o  Lanelli  yn  enedigol  ­  oedd    yn 
priodi  allan  yn  Hudson,  Montreal, 
Canada  ar  y  seithfed  o  Awst  eleni. 
Priodas  yn  yr  awyr  agored  oedd  hi, 
mewn fforest o fasarn. Yn y cefndir 
fe  welwch  rai  o'r  gwesteion  wedi 
ffurfio  'Cylch Celtaidd' o gwmpas y 
prif  chwaraewyr  yn  y  briodas. Beth 
am  rannu  mwy  o'r  hanes  gyda  ni 
ferched? 

Croeso Cymreig a chynnes ... 
...i  Mrs  Winnie  Middleton  ­  'mam­ 
gu' Catrin ac Eleri Middleton ­ sydd 
bellach wedi gwneud ei chartref yma 
yn y Creigiau gyda Helen a Gordon. 
Aberdeen oedd cartref mam Gordon 
ond  mae'n  debyg  ei  bod  yn  gyflym 
sefydlu ei hun yma yn y pentref.



GILFACH GOCH 
Gohebydd Lleol: Betsi Griffiths 

TONYREFAIL 

Gohebydd Lleol: D.J. Davies 

PRIODAS 
Llongyfarchiadau  mawr  i    Aled 
Thomas, Heol Collena ar  ei briodas â 
Claire  merch  o  Ganoldir  Gorllewinol 
Lloegr.  Yn  Swydd  Amwythig  bu’r 
briodas ar y 5ed o Fedi. Mae Aled yn 
un o dri o feibion i Idwal ar ddiweddar 
Jean  Thomas,Rhys,  Aled  a  Gareth. 
Collwyd y fam rai blynyddoedd yn ôl. 
Meurig Brookes ffrind o Thomastown 
oedd y gwas priodas a Megan Thomas 
nith  i  Aled  oedd  y  forwyn  briodas 
merch Rhys  a Caryl  sydd  yn  byw yn 
H e o l   P r i c h a r d   T o n y r e f a i l . 
Dymuniadau  gorau  iddynt  yn  eu 
bywyd newydd. 

SIOE GARDDWYR 
Ar  ddydd  Sadwrn  y  4ydd  o  fedi 
cynhalywyd  sioe  flynyddol  cynnyrch 
garddwyr  yng  Nghlwb  Glowyr  yn  y 
Ton.  Fel  arfer  roedd  yno  gystadlu 
brwd ar cynnyrch yn rhoi tipyn o dasg 
ir  beirniad.  Llongyfarchiadau  i'r 
buddugol a'r cystadleuwyr i gyd. 

DAMWAIN 
Blin  oedd  clywed  am  ddamwain Mrs 
Iris  Llewelyn  Heol  Uchaf  Tonyrefail 
ar  ôl  cwymp  a  thorri  ei  braich.  Mae 
wedi  treulio  tipyn  o  amser  ar  ôl  y 
ddamwain gyda’i mab David a’i wraig 
yn  Lloegr  ond  erbyn  hyn  mae  wedi 
dod adre yw chartref yn well ond mae 
yna  le  i wella eto. Does  dim  llawer o 
amser ers bu yn dathlu ei phen blwydd 
yn 90 oed. Daliwch i wella Iris a phob 
bendith. 

YMDDIHEURIAD 
Rwyf yn ymddiheuro am fy mod wrth 
longyfarch Lara Hallet a’i brawd wedi 
gadael  allan  fod  y  ddau wedi  bod  yn 
Ysgol  Gyfun  Y  Cymer  nid  yn  unig 
Ysgol  Gymraeg  Bodringallt  fel  yn  y 
rhifyn  olaf  o  Tafod  Elái.  Erbyn  hyn 

mae  Lara  wedi  bod  yn  llwyddiannus 
y n   a r h o l i a d a u   l e f e l   “ A ” 
llongyfarchiadau  mawr  iddi  bydd  yn 
dechrau  ar  ei  chwrs  Prifysgol  yn 
Abertawe yn fuan. 

CWMTYDU CEREDIGION 
Fel carafanwyr mae’r wraig a minnau 
wedi  treulio  tipyn  o amser ar  arfordir 
Ceredigion  yn  ystod  yr  haf  yma  ac 
mae  Cwmtydu  wedi  bod  yn  dipyn  o 
ffefryn  ganddom.  Mae  Cwmtydu 
ychydig  filltiroedd  i'r  De  o  Gei 
Newydd ag i'r gogledd o Langrannog. 
Yn  ystod  Mis  Medi  gwelir  rhai 

morloi ar y traeth yn rhoi genedigaeth 
i  rai bychan. Un yn unig fydd yn cael 
ei  eni  i  bob  benyw  a  bydd  hithau  yn 
gofalu  am  ei  bychan  am  ryw 
bythefnos ag o hynny ymlaen bydd yn 
hel ei gynhaliaeth ei hun. 
Yn y llun  gweler y bychan yn sugno 

ei  fam.  Gwelir  Dolffiniaid  yn  aml 
hefyd tu allan i Gei Newydd pan fydd 
y  tywydd  yn  boeth  byddant  yn  codi 
allan  o’r  dŵr  i  ddiddori'r  gynulleidfa 
yn yr harbwr. 

DATHLU CHWARTER CANRIF 
Pan ddaeth criw o fechgyn o Ffrainc i 
chwarae  gem  pêl­droed  cyfeillgar 
gyda chriw o fechgyn Gilfach yn 1979 
ni  freuddwydiodd  neb  y  byddai'r 
cyfeillgarwch  yn  parhau  am  chwarter 
canrif  a'r  gêm  yn  cael  ei  chwarae'n 
flynyddol. Tro Gilfach oedd hi eleni i 
ymweld  â  Montsoreau  pentref  ar  lan 
yr  afon  Loire  i  chwarae'r  gêm 
flynyddol am y 25ain tro. 
Gan  ei  bod  yn  flwyddyn  arbennig 

roedd  diwrnod  ychwanegol  eleni  a 
theithiodd  57  o  bobl  i  Ffrainc. Wedi 
cyrraedd  Montsoreau  roedd  croeso 
mawr  yn  eu  haros  yn  y  Neuadd 
Gymunedol  a  chyn  mynd  i  gartref  i'r 

fro roedd bwffe croeso. Roedd croeso 
mawr  yn  y  cartrefi  ac  aros  gyda'r 
teuluoedd am weddill y  dydd a'r bore 
Gwener  wnaeth  yr  ymwelwyr  .  Nos 
Wener  roedd  Disgo  yn  Neuadd  Ville 
Hernier ­ pentref yr ochr arall i'r afon. 
Dydd Sadwrn aethpwyd i weld Gardd 
Rhosod  arbennig  lle  maent  yn 
datblygu  mathau  newydd  o  rosod  ac 
roedd  miloedd  ar  filoedd  o  rosod  o 
bob  lliw  a  llun  yn  wledd  i'r  llygad. 
Wedi  cinio  mewn Bwyty  mewn  ogof 
50  troedfedd  dan  ddaear  'La 
Cathedrale De La Saulaire' aeth pawb 
i'r Sŵ. Roedd  y Sŵ yma  yn arbenigo 
mewn  achub  a  bridio  anifeiliaid  prin 
i'w diogeli i'r dyfodol. 
Dydd  Sul  oedd  dydd  y  Gêm  fawr, 

ond colli 3­1 oedd hanes Gilfach eleni. 
Wedi'r  gêm  roedd  picnic  a  gêm  o 
fowlio a Gilfach a orfu y tro hwn. Yn 
yr  hwyr  roedd  areithiau  a  chyfnewid 
anrhegion  cyn  mynd  i  'Ogof  Lucifer' 
am bryd o fwyd a Disgo. 
Daeth bore Llun yn rhy fuan o lawer 

a rhaid oedd ffarwelio a Montsoreau a 
throi tua thref gydag atgofion melys ac 
edrych  ymlaen  at  y  flwyddyn  nesaf 
pryd  y  daw'r  cyfeillion  i  Gilfach  lle 
mae'r trefniadau ar y gweill yn barod. 

GWIBDAITH 
Aeth  tri  llond  bws  o  drigolion  hŷn 
Gilfach ar daith i Weston Super Mare 
Dydd  Sadwrn  Medi  4ydd.  Roedd  y 
tywydd  yn  hyfryd  a  chafodd  pawb 
amser  da.  Diolch  i  Bwyllgor  Lles 
Gilfach am drefnu'r daith. 

GUILD Y MERCHED 
Mae Guild Y Merched wedi ail­gydio 
yn  eu  gweithgareddau  wedi  egwyl 
dros yr haf . Dydd Mercher Medi 8fed 
roedd  taith  i  Ffair  Castell  Nedd  hen 
Ffair  gyflogi  yn  wreiddiol­  ac  yna 
galw am swper yn Corneli ar y ffordd 
adre. Roedd  pawb wedi mwynhau  yn 
fawr iawn. 
Cafwyd  sgwrs  ddiddorol  iawn  Nos 

Fercher Medi l5ed pan ddaeth y Pastor 
Ma ldwyn  J ones ,   Se l l y   Oak 
Birmingham,  brawd  Mrs  Gwenda 
Lewis un o'r aelodau. Siaradodd am ei 
ymweliadau ag Affrica a soniodd am y 
problemau  sy'n  wynebu  gwledydd 
Affrica a Lesotho yn arbennig lle mae 
plant  11  oed  yn  gofalu  am  eu 
teuluoedd wedi marwolaeth y rhieni o 
Aids.  Soniodd  am  y  gwaith  mae'r 
Eglwys  Bentecostaidd  yn  ceisio  ei 
wneud i helpu'r bobl yma. Mae e wedi 
addo dod i siarad rhywbryd eto pan yn 
ymweld â'i chwaer. Edrychwn ymlaen 
at y tro nesaf. 14 

Morloi 
Cwmtydu

Atebion i: Croesair Col 
34, Pen Bryn Hendy, Yr Encil, 
Meisgyn, 
Pontyclun. CF72 8QX 
erbyn 21 Hydref 2004 

Llongyfarchiadau i Loreen 
Williams, Efail Isaf, ar ennill 

Croesair mis Medi. 

Dyma gyfle arall i chi 
ennill Tocyn Llyfrau. 

AR DRAWS 
7. Lle i gadw a dangos pethau o 
bwys (8) 
8. Plant, disgynyddion (4) 
9. Cynnar (6) 
10. Arwerthiant (6) 
11. Dechrau tyfu (5) 
12. Mynd yn llai, cywasgu (7) 
15. Ardal, bro, porth (7). 
17. Perfformio (5) 
20. Digrif, cellweirus (6). 
22. Gorchymyn i’r ail berson unigol 
i wylio (6). 
23. Bwlch (4). 
25. Byddaf yn holi (8). 

I LAWR 
1. Corfflosgfa (8) 
2. Lamp (6) 
3. Plygu gerbron, parch (5) 
4. Camsefyll mewn chwarae (7) 
5. Cais ffurfiol ysgrifenedig (6). 
6. Bychan, mân (4). 
13. Anwadal. di-ddal (4,4) 
14. Goruchwylio (7). 
16. Imp, cangen fach (6) 
18. Gosod penwisg ar ben brenin 
neu fardd (6) 
19. Cerbyd bach un olwyn  (5). 
21. Gohirio, cadw’n ôl.  (4). 

P  B  A  Y  S  A  7 
P  O  B  L  Y  C  W  M  W  A  D  O 
7  T  E  E  R  Y  W 
P  E  D  W  A  R  Y  M  DD  W  Y  N 
10  L  Y  I  S  F 
B  A  R  N  U  C  O  R  A  CH  O  D 

I  T  N  13  G  16 
E  D  I  F  A  R  U  C  A  L  A  N 
14  W  E  E  16  F  M 
M  O  R  L  O  I  G  W  A  T  I  O 
19  E  T  S  W  LL  G 
C  R  E  U  I  G  A  M  O  G  A  M 
22  I  21  R  O  N  N  M 

Clwb Pêl­Rwyd i Fenywod 
Mae’n  fwriad  cychwyn  Clwb  Pel­ 
Rwyd  yn  ysod  y mis  nesaf.   Os  oes 
ga n   unr hywun  ddi ddor deb , 
cysyll twch  ag  Angharad  ar 
angharad@mentercaerdydd.org 

Cynlluniau  Chwarae  Hanner 
Tymor yr Hydref 
Fe  fydd  Cynlluniau  Chwarae’r 
Fenter  yn  cael  eu  cynnal  yn  Ysgol 
Treganna ac yn Ysgol y Berllan Deg 
dros wyliau hanner tymor – Hydref y 
25ain­Hydref  y  29ain.  Mae’n 
debygol y bydd y  cyrsiau’n  llenwi’n 
gyflym, felly’r cyntaf i’r felin…… 

Cwis  i  Ddysgwyr  yng  nghwmni 
Ieuan Rhys a Phyl Harries 
Mae’r  Fenter  yn  cynnal  cwis  yng 
Nghlwb  y  Cameo,  Nos  Iau, 
Tachwedd y 4ydd am 7.30yh.  Noson 
gymdeithasol a chyfle  i ymarfer eich 
Cymraeg  –  felly  beth  am  drefnu 
tîm?! 

Trip  Sgio  i  Oedolion  Menter 
Caerdydd 
Mae’r  Fenter  yn  trefnu  Penwythnos 
Hir  o  Sgio  i  Oedolion  yn  La Tania, 
Ffrainc fis Mawrth nesaf!   Am £369 

Clybiau Plant 
Nos Lun 
Clwb Dawns ­ Ysgol Pencae 

Nos Fawrth 
Clwb Jiwdo – Ysgol Pencae 
Clwb  Nofio  –  Ysgol  Uwchradd  Yr 
Eglwys Newydd 

Nos Fercher 
Clwb Celf – Neuadd Llanofer 
Clwb  Clocsio  –  Ysgol  Gyfun 
Plasmawr 

Nos Iau 
C lwb  Sba eneg  –  Canol fan 
Gymunedol Treganna 

Nos Wener 
Clwb  Gymnasteg  –  Ysgol  Gyfun 
Plasmawr 

Bore Sadwrn 
Clwb  Pêl­droed  (Dosbarth  Derbyn 
yn Unig) – Caeau Llandaf 

MENTER CAERDYDD 
029 20565658 

fe  gewch  chi  hedfan  yno  ac  yn  ôl, 
gwely en­suite a brecwast (4 noson), 
pass sgio a’r holl offer.  Yn ogystal, 
fe  fydd  gwersi  sgio  ar  gael  trwy 
gyfrwng  y  Gymraeg  am  £50 
ychwanegol.  Cysylltwch  â  Sian  am 
fwy o wybodaeth.

BASIL (Brenhinllys) 

Estyn wna hwn i `mhasta 
flas yr haul fel ias hir ha' ... 

A gwn i'n guru ganwaith 
hulio'r haul i aea'r iaith; 
pinsied irflas o'r Basil 
i'w `sgogi hi gyda'i sgil, 
wedyn o'i throi'n fwytadwy, 
bwydo'i llais fel bwydo â llwy 
wedi dos o'i gyrsiau dwys 
maes rhugl fu Maesyreglwys 

A rhoi cip, bob yn dipyn, 
ar waith y cewri eu hun: 
T Rowland ­ hawdd fydd treulio'i 
nofelau'n ei olau o 
y gŵr doeth fu'n agor dôr 
yn ôl hefyd i Leifior. 
Rhoi llais i'w llafar a'i llên, 
huodledd ymhob bwydlen. 

Cogydd fu'n agor cegau ­ i flasu 
felysed yw'r geiriau. 
Rhoi hwb ­ dim jyst sôn am barhau – 
`Ei siarad hi sy orau.' 

Dylanwad dy fwydlenni ­ a dy ddawn 
Di i ddenu, dy egni. 
Daliant i ysbrydoli 
ar ôl dydd d'ymddeol di. 

Cyril 

DATHLU YMDDEOLIAD 

Mae cannoedd o ddysgwyr Cymraeg wedi 
elwa o frwdfrydedd Basil Davies ac ar ei 
ymddeoliad ar ddiwedd tymor yr haf 
cyflwynwyd Grogg yn anrheg iddo gan 
Richard Smith ar ran y cyn-fyfyrwyr a bu 
staff yr Adran Gymraeg a’i deulu yn dathlu 
yng Ngwesty Bryngarw. 

Sawl gair fedrwch chi ei 
wneud o‛r llythrennau yn y 
cylch hwn. Yna ceisiwch 
wneud un gair gyda‛r 
llythrennau i gyd. 

Lliwiwch y llun


